
Ki Oluwa bukun fun yin. Bi ẹnikẹni ba wa nibi, ti o ni ọkọ ayọkẹlẹ Dodge, Dodge titun, ti nọmba rẹ jẹ WX-
2129, eyiti wọn gbe si odikeji titi nibẹyẹn, wọn tan ina mọto wọn silẹ - ina mọto ati gbogbo rẹ - silẹ. Ti o ba jẹ 
iwọ ni o ni ọkọ naa, rọra jade sita, ki o lọ pa ina rẹ. Apa osi oju titi ni o wa, ni opopo Eighth Street. Mo lero 
wipe nọmba New Albany niyẹn, WX-2129, Dodge pupa, Dodge titun. Boya ti ọdun '59, '60 tabi bi iru akoko 
yẹn. Emi ko mọ boya ẹnikan wa nibi yii, tabi ẹnikan ti o … lati ibikan. O dara. Bẹẹ ni. Ohun ti o dara niyẹn. 
Emi ki yoo sọ wipe awọn obinrin nikan ni o maa n gbagbe nkan bẹyẹn, nitoripe emi naa maa n gbagbe.

O dara pupọ lati pada wa sinu isin ni aṣalẹ yii, ati lati ni akoko ti o dara bayi lati lee jọsin papọ ninu Ọrọ 
naa. Ṣe ẹ n gbadun rẹ? Bẹẹ ni. A n ni akoko ti o dara gan-an ni. A ni igbagbọ wipe Ọlọrun yoo ran wa lọwọ 
lati tẹsiwaju. Arakunrin mi lọ gbe patako kan wa lati ibẹyẹn, ṣugbọn o ti kuru ju. Ko ga to. Nitorinaa, ni ọla, 
emi yoo gbiyanju lati tun-un ṣe, n o gbe e ga soke, lati lee jẹ ki o… Mo fẹ ya oniruuru aworan fun yin, eyiti mo 
fẹ sọrọ le lori, ki ẹ lee … ki o lee daju wipe o ye yin.

Ohun kan wa… Ni alẹ ana, tabi ana ni, ọmọdebinrin mi, Sarah… Ohun ti o dara ni. Emi ati Mama rẹ n 
wo iwe kekere kan. Oun si n kọ awọn iwe mi silẹ, o kọ gbogbo rẹ silẹ daradara. Isaiah, ati Matteu, ati gbogbo 
rẹ. Ni opin iwe naa, o ni, “Ati iku … iṣà-oku ko ni iṣẹgun ninu mọ, iku si ti sọ oro rẹ nu.” Bii ọmọ ọdun meje ni.

Lẹyin eyi, dipo ki o kọ iwe Ifihan, o ni “iwe Àyípo.” Iyẹn fihan wipe wọn ni ifẹ lati ni nkankan, tabi bẹẹkọ? 
Mo ro wipe ọmọdebinrin Arakunrin Collins … o wa lẹyin nibẹyẹn … wọn kọ àyípo? Arakunrin Neville sọ pe, 
“Ọjọ àyípo.” Ó gbà pẹlu rẹ. Mo lero wipe gbogbo wa nilati ṣe bẹẹ.

Ko buru, a ni akoko ti o dara gan-an ni. Oluwa n bukun fun wa! Mo wọ yara lọ ni owurọ yii, lati ṣe aṣaro, 
lẹyin ti mo gbe awọn ọmọ lọ si ile-iwe tan, mo ṣẹṣẹ jade laipẹ yii ni - mo n ni akoko ti o dara.

Mo ṣe aṣaro pẹ ni alẹ ana. Ni nkan bii agogo meji oru, awọn eniyan kan wa lati iha ariwa. Wọn ni ki n 
gbadura fun ọmọdebinrin kan ti o n ku lọ, o si da mi loju wipe Oluwa yoo jẹ ki ara rẹ da. Wọn sọkalẹ wa lati 
Bedford, Indiana, lati beere wipe ki a gbadura fun ọmọdebinrin naa nigbayẹn. Awọn ọkunrin meji kan wa ninu 
isin ni alẹ ana, ti wọn wa ọkọ lọ sibẹ, wọn pada lọ; wọn tun wa ọkọ pada - boya ni gbogbo oru ni wọn fi wa 
ọkọ. O dara lati mọ wipe awọn eniyan ni iru igbẹkẹle bẹyẹn, wọn si gba Ọlọrun gbọ.

Ah, ọjọ nla ni a n gbe inu rẹ bayi. A n reti lati ri pupọ si i lori awọn igba ijọ. A n gbiyanju lati tete bẹrẹ ni 
aṣalẹ yii, ki a lee tete jade. Ṣe ẹ fẹran iyẹn? Iyẹn yoo jẹ ki awọn ti o nilati ṣiṣẹ tete de ile, ki wọn lee lọ sibi iṣẹ. 
Ni alẹ ana, a jade ni nkan bii agogo mẹsan kọja iṣẹju marun tabi mẹwa, tabi ki n sọ wipe akoko ti mo ṣetan 
niyẹn. Nitorinaa…

Inu wa dun wipe a ni awọn iranṣẹ Ọlọrun ti o wa ba wa ni alejo ni aṣalẹ yii, ati Arakunrin Junior Jackson, 
Arakunrin Carpenter, ati arakunrin wa lati ijọ ibẹyẹn, ati ọpọlọpọ lori pẹpẹ nibi, ati ni aarin ijọ.

Wọn sọ fun mi loni wipe ọrẹ mi ọwọn kan, ti o wa pẹlu mi ni papa iwaasu, Arakunrin ati Arabinrin Andrew 
lati China, wipe wọn wa ninu ipade ni alẹ ana.

A jọ ni akoko iyanu ni Jamaica ni ọdun ti o kọja. A ni akoko nla. Koda, mo lọ si ile wọn! N ko mọ boya 
Arakunrin ati Arabinrin Andrew wa ninu ipade ni aṣalẹ yii? A ko kọ ile yii daradara, nitorinaa… Bẹẹni, ẹyin ni 
wọn joko si. Ṣe ẹ lee dide duro lori ẹsẹ yin, Arakunrin ati Arabinrin Andrew, fun iṣẹju kan. Ki Oluwa bukun fun 
yin.

Inu wa dun pupọ lati ri yin, Arakunrin ati Arabinrin Andrew. Mo pe wọn lati wa sibi ni ọdun ti o kọja, nigbati 
mo wa ni ọdọ wọn.

Ki iṣe wipe mo n sọ ọ ni oju wọn… N o sọ pupọ si i, ṣugbọn n ki yoo sọ ọ nisisiyi. Ṣugbọn wọn jẹ awọn 
ti mo n pe ni akiriwaasu. Ti wọn ba wa nibi ni alẹ ọla, ẹ jẹ ki wọn sọrọ, ki awa to wọle. Mo fẹ ki ẹ gbọ ohun ti 
papa iwaasu tumọ si gan-an.

Nigbati wọn wa ni igberiko ti o jinna, tobẹẹ ti wọn ko tilẹ ni ohunkohun lati… Mo ro wipe ọpọlọpọ ọdun 
sẹyin ni wọn ti wa nibẹyẹn, wọn ko tilẹ ri ọkọ ayọkẹlẹ ri, tabi ọkọ oju-irin, tabi ohunkohun miiran, fun ọpọlọpọ 
ọdun. Arabinrin naa yoo si ṣe burẹdi wọn pẹlu…, yoo lọ ọ, yoo si… Awọn akiriwaasu gidi niyẹn. Arakunrin 
Andrew ni abẹrẹ ati owu, oun si jẹ dokita. O maa n ran wọn papọ nigbati wọn ba ya. Mo si ro wipe nigbati 
awọn ọmọ de, boya agbẹbi ni Arabinrin Andrew, ti Arakunrin Andrew si jẹ dokita. Awọn ni wọn gbẹkẹle.

Lẹyinnaa, nigbati wọn de ijọ akiriwaasu ni England, ijọ Akiriwaasu Afede-ajeji-sẹri-Ẹmi-Mimọ ni England, 
wọn sọ wipe wọn ti dagba ju ati lọ si papa iwaasu… Emi yoo sọ fun yin, bi wọn ṣe jẹ akiriwaasu to. Wọn ko 
gba lati joko si ile. Wọn pada lọ funra wọn, wọn pada si Jamaica; ibẹ ni wọn ti n ṣe iṣẹ akiriwaasu  nisisiyi.

8



2Ìgbà Ìjọ Éfésù

Emi ati Arakunrin Fred Sothmann, ti o wa nibi yii, a ni anfaani lati lọ bẹ wọn wo ni ile wọn. Wọn gba wa tọwọ-
tẹsẹ - Kristẹni alayọ ni wọn.

Ẹ jẹ ki n sọ fun yin, n ko sọ eleyi lati… O sàn ki n yin wọn diẹ nisisiyi, ju wipe ki n gbe ododo sibi iboji 
wọn lẹyin ti wọn ba ti lọ tan. Mo sọ fun yin, Kristẹni gidi ni wọn. Mo sọ fun iyawo mi wipe Arabinrin Andrew jẹ 
ọkan ninu awọn obinrin Kristẹni ti o dara ju ti eniyan lee ba pade. O ṣaa jẹ … iwa Kristi ni o wa ninu rẹ. Ati 
Arakunrin Andrew pẹlu. Nitorinaa, o da mi loju, ti ẹ ba ri wọn nigbati wọn ba dide duro, mo fẹ ki gbogbo ijọ yii 
bọ wọn lọwọ, ki a si gbọ ọrọ lẹnu wọn ki wọn to lọ.

Ni ọla, bi Oluwa ba fẹ, ni alẹ ọla, a o bẹrẹ lori igba ijọ keji. Ni alẹ oni, a o bẹrẹ lori igba ijọ akọkọ. O da mi 
loju wipe Oluwa ni ibukun kan pamọ fun wa. Ẹ ranti, gẹgẹbi mo ti sọ tẹlẹ, igbamiran, a lee ṣai gbọ ara wa ye 
lori awọn nkan wọnyi, ti a ba n sọrọ nipa ẹkọ ẹsin. Ọpọlọpọ awọn ọjọ ni mo mu lati ọdọ awọn ojulowo 
onkọtan, eyiti o jẹ … awọn ti wọn ko tẹ̀ si ibikankan. Wọn kan ṣaa kọ otitọ silẹ ni, ohun yoowu ti o jẹ, ani ohun 
ti awọn ijọ ṣe. Ṣugbọn apa ibiti o jẹ itumọ atọrunwa, mo gbiyanju lati fi sibẹ funra mi, bi o ṣe ye mi si.

Nigbamiran, ti mo ba sọ ọrọ lile bẹyẹn, emi ko ni i lọkan bẹẹ. Gbogbo awọn ti o mọ mi ni o mọ bẹẹ - 
wipe n ko ni i lọkan lati ṣe bẹẹ. Mo ṣaa fẹ… Ṣugbọn lati lee jẹ ki koko kan fi ẹsẹ mulẹ, o dabi igba ti eniyan n 
kan èsó mọ patako ni. Ti o ba kan-an diẹ, ki yoo duro. O nilati kan-an mọlẹ daradara, ki o lee duro. Ohun ti 
mo n gbiyanju lati ṣe niyẹn. Ki iṣe wipe n ko fẹ gba ti ẹlomiran, nitori gbogbo ijọ ẹlẹkọ-adamọ ni mo n sọrọ 
fun, ati bẹẹ bẹẹ lọ. Nitorinaa, ko … iyẹn…

Mo maa n sọ wipe, bi igbati eniyan n ṣami si maaluu ni… Mo ranti ni ọpọ ọdun sẹyin, mo joko lọjọ kan, 
nigbati wọn n ko awọn maaluu jọ, ti wọn n ko wọn lọ sinu igbo. Mo ran wọn lọwọ lati le awọn maaluu lọ si … 
ibiti wọn n pe ni ọgba eti omi, nibiti Ẹgbẹ Awọn Onimaaluu Hereford ti maa n ko maalu wọn jẹ oko ni afonifoji 
kan ti wọn n pe ni Troublesome River Valley. Mo joko sibẹ, mo gbe ẹsẹ mi le oke kan, mo n wo darandaran 
naa, bi o ṣe n kiyesi awọn maaluu ti wọn n wọ inu ogba naa. Njẹ o nilati ni … igba yẹn ni o to lee lọ sori ilẹ 
ijọba. O si nilati lee ni ọpọlọpọ koriko gbigbẹ ki o to lee ko maaluu wa si papa naa. Agbo maaluu kọọkan 
gbọdọ ni ọpọlọpọ koriko gbigbẹ, ati ọpọlọpọ maaluu. Igba naa ni wọn to lee gba wọn.

Wọn n wọ ibẹ lọ, pẹlu oriṣiriṣi ami lara wọn. Awọn kan ninu wọn ni ami Bar X, Ọgbẹni Grimes ti o 
sunmọ wa, oun ni Diamọnd T - T ni apakan, diamọndi ni apa keji. Ọkan tun wa, Lazy K, ni oke Troublesome 
River. Turkey Track ni tiwa n jẹ. Ni isalẹ ọdọ tiwa, Tripod wa nibẹ. Oniruuru ni o n kọja ni ẹnu ibode naa.

Mo kiyesi i wipe aṣọgbo ko kiyesi awọn ami wọnyẹn. Ko tilẹ wo wọn. Igbamiran, o lee jẹ apa osi maaluu 
ni wọn wa, nitorinaa, ko lee ri ami yẹn. Nitorinaa, ki iṣe iyẹn… O n wo iru eyiti o jẹ, ṣugbọn kini kan ni o da a 
loju: wipe ko si maaluu ti o lee wọ ibẹ ayafi ti o ba ni ami ẹjẹ ni eti rẹ. O gbọdọ jẹ ojulowo maaluu Hereford, 
aijẹbẹẹ, ko lee wọ inu igbo yẹn. Ẹya ti o jẹ ko ṣe nkankan, bikoṣe ami ẹjẹ naa.

Mo si ro wipe ohun ti yoo ṣẹlẹ nibi idajọ niyẹn. Ki iṣe ẹya ti a jẹ ni o ṣe pataki, ṣugbọn ami ẹjẹ yẹn ni Oun 
yoo wo. “Nigbati mo ba ri ẹjẹ naa, emi yoo re yin kọja.”

[Arakunrin Branham ba Arakunrin Gene sọrọ nipa gbohungbohun-] Ṣe mo kuna ni, Gene, ṣe mo kuna 
ni? Gbohungbohun yii n gbọn. O dara… Ipo ti awọn gbohungbohun mejeeji wa ni o fa a, tabi bẹẹkọ? O dara. 
Ẹ ṣeun, Arakunrin Gene, o dara.

A o tun gbiyanju lati tete jade ni aṣalẹ oni, ki a lee pada wa ni alẹ ọla, ki a si wo awọn igba ijọ wọnyi. Ki n 
sọ fun yin, o nira fun mi lati da awọn nkan nla kan duro, awọn ti wọn wa lẹba ọna - lati gbiyanju ati mu 
gbogbo wọn wa ni alẹ ọjọ kanṣoṣo. Ṣe ẹ mọ, iwa-ẹda temi niyẹn, ṣugbọn a nilati da a duro diẹ, de alẹ ọjọ 
kọọkan.

Ki a to ṣi Iwe nla naa, ṣe a lee dide duro fun iṣẹju kan, ki a paarọ ipo wa, bi a o ṣe dide duro, awọn ti o 
ba lee ṣe bẹẹ. Ẹ jẹ ki a tẹ ori wa ba, pẹlu ironujinlẹ, fun adura.

Baba wa ọrun, a tun n bọ wa sibi itẹ nla mimọ Rẹ, a n bọ, lai jẹ ki igbagbọ wa ki o yẹ, nitoripe… A n bọ, 
nitoripe a pe wa lati wa. A ko lee sọ wipe a n bọ ni orukọ ijọ kankan, tabi ijọ ẹlẹkọ-adamọ kankan; tabi ni 
orukọ ijọ yii, tabi ni orukọ tiwa, nitori iyẹn ki yoo da wa loju - boya a o lee ba Ọlọrun sọrọ tabi bẹẹkọ. Ṣugbọn 
nigbati Jesu sọ fun wa, wipe, “Ti ẹ ba beere ohunkohun lọwọ Baba ni orukọ mi, emi yoo ṣe e,” a mọ wipe a 
wá ni orukọ Jesu, Iwọ yoo si gbọ wa, Baba.

Inu wa dun pupọ, bi a ṣe n ka nipa awọn ajẹriku ni awọn ọjọ ti o ti kọja lọ, bi wọn ṣe fi ẹjẹ wọn ṣe edidi 
ẹri wọn. Njẹ Baba, o mu ki a ro wipe kekere ni ohun ti awa n ṣe lọjọ oni. Mo be Ọ, Oluwa, wipe ki O dari 
ainaani wa ji, bi a ṣe wa lẹnu iṣẹ Rẹ. A gbadura wipe ki O ta ami-ororo si wa lọtun, bi a ṣe fẹ ka ninu Ọrọ Rẹ, 
ki a si ri ijiya ti o ṣẹlẹ ni awọn igba ti o ti kọja lọ, lati lee ṣe akojọ ijọ Ọlọrun alaaye ti a ti ra pada yii.

Mo bẹ Ọ, Baba wa ọrun, wipe ki O tipasẹ wa sọrọ ni aṣalẹ yii, nitoriti a ko mọ ohun ti a lee sọ. A kan ṣaa14



3Ìgbà Ìjọ Éfésù

n duro ni, a si n gba adura yii, nitoripe iwaju Ọlọrun ni a wa ninu ijọ Rẹ. A beere wipe Ẹmi Mimọ ti o wa ninu 
awọn eniyan wọnyi yoo sọ agbara rẹ di ọkan ni aṣalẹ yii, ki O si fi ihinrere si ọkan kọọkan. Iyẹn yoo fun wa ni 
iduro ọtun, ati ireti ọtun, fun ọjọ iwaju ti o n bọ. Gba bẹẹ, Oluwa, nitori a ri igi ọpọtọ n ruwe, Israẹli n di orilẹ-
ede, ọjọ awọn Keferi ti n kọja lọ, o ku fẹẹfẹẹ.

A n foju sọna fun bibọ olurapada nla naa, Jesu Kristi Oluwa wa. Rin laarin wa, Oluwa, bi a ti sọ ni aṣalẹ 
yii, wipe Iwọ rin laarin awọn ọpa fitila. Rin laarin wa ni aṣalẹ yii, Oluwa, ki O si kilọ fun ọkan wa ni ti ibi ti o n 
bẹ niwaju, ki O si fun wa ni oye Ọrọ Rẹ, nitoriti a beere rẹ ni orukọ Jesu. Amin. Ẹ lee joko.

Gẹgẹbi mo ti sọ, ojoojumọ ni mo n gbiyanju lati kọ ohun pupọ silẹ ninu iwe bi mo ti lee ṣe e to, nipa 
awọn akoko, awọn ibi iṣẹlẹ, ati bẹẹ bẹẹ lọ, nitori iṣẹlẹ itan ni ohun ti a fẹ lọ sinu rẹ. Itan ni. A si fẹ fi we akoko 
yii bayi.

15

Ni owurọ ọjọ Aiku ati ọsan ọjọ Aiku, tabi irọlẹ ọjọ Aiku, a ni akoko ti o logo. O da mi loju wipe a ni i. Emi 
funra mi ni i.

Ifihan naa… Ẹkọ wo ni a n kọ bayi? Ifihan Jesu Kristi. Kini a ri? Wipe Ọlọrun fi iṣipaya naa han, ati ẹniti 
O jẹ. Ohun ti a kọkọ ri ninu gbogbo awọn iṣipaya naa ni wipe, Ọlọrun fi ẹniti O jẹ han - wipe Jesu ki iṣe ẹni 
kẹta ninu mẹtalọkan; Oun gan-an ni ekunrẹrẹ mẹtalọkan. Oun ni Baba, Ọmọ, ati Ẹmi Mimọ. Iṣipaya naa 
niyẹn. Ẹẹmẹrin ni a sọ ọ ni ori kannaa yii, wipe Oun ni Ọlọrun Olodumare, Ẹniti o ti wà, Ẹniti o n bẹ nisisiyi, 
ati Ẹniti o n bọ wa, gbongbo ati iru-ọmọ Dafidi.

A tun ri i, wipe ninu awọn nkan wọnyi, a o yanju gbogbo ọrọ naa, nitori emi ko mọ igbati a o tun gbọ ọ - 
boya a ki yoo gbọ ọ mọ laelae - titi ti igba ki yoo fi si mọ, ti a o wọ inu ainipẹkun.

Ni bayi, gẹgẹbi mo ti sọ, o lee jẹ wipe ọpọlọpọ awọn arakunrin ni o wa, awọn olukọ, ti wọn yẹ ju emi lọ, 
lati sọ nkan yii, boya wọn si lee ni itumọ ti o dara ju temi lọ. Ṣugbọn Ọlọrun ti fi si mi lọkan lati ṣe e, nitorinaa, 
emi yoo jẹ agabagebe ti n ko ba sọ ohun ti mo ro wipe o jẹ otitọ, ṣe ẹ ri i.

Nitorinaa, mo maa n fẹ wẹ mọ́ niwaju Ọlọrun nigbagbogbo, wipe emi ko kọ, gẹgẹbi Pọọlu ti sọ, lati kilọ 
fun yin tọsan-toru, pẹlu omije, ki ijọ ki o lee duro. Nitorinaa, bi ẹnikẹni ba sọnu, ẹjẹ rẹ ki yoo si lọrun mi, nitori 
mo fẹ jare ẹjẹ gbogbo eniyan lọjọ naa. Nitorinaa, ti iwọ ba tako ohun ti mo sọ, gẹgẹbi ọrẹ, o dara bẹẹ. Ni bayi 
… boya Oluwa yoo si fi ohun kan han, eyiti yoo ran gbogbo wa lọwọ papọ.

Lakọkọ, a ri i wipe O fi ara Rẹ han. Ni bayi, a ti mọ ẹniti O jẹ.18

Ti a ba lọ siwaju si i, mo ti sọrọ nipa bibu omi wọnni fun baptisiimu ni orukọ Baba, Ọmọ, ati Ẹmi Mimọ, 
wipe baptisiimu Katoliiki ni, ki iṣe ti ijọ Alatako Katoliiki, tabi baptisiimu Majẹmu Titun, mo lero wipe mo ti sọ 
iyẹn ki o ye wa. Mo si ti sọ wipe bi a ba ri ẹnikẹni ti o lee fihan ninu Iwe Mimọ nibiti a ti baptiisi ẹnikẹni ninu 
Bibeli - bikoṣe titi di igba Igbimọ Nikia, nibiti wọn ti dá ijọ Katoliiki silẹ - ibikibi ti a ti ri ẹnikẹni ti a baptiisi ni 
orukọ Baba, Ọmọ ati Ẹmi Mimọ, jọwọ wa fihan mi; emi yoo si gbe akọle “Wolii Eke” si ẹyin mi, emi yoo maa 
lọ loju titi. N ko sọ iyẹn lati jẹ ẹni lile, ṣugbọn lati fihan yin wipe otitọ ni, ṣe o ye yin.

Bibeli fi i han nibi yii, wipe Oun ni Ọlọrun Olodumare, ti o di ẹran-ara laarin wa, ṣe o ye yin. Ko si Baba, 
Ọmọ, Ẹmi Mimọ. Ki iṣe ọlọrun mẹta, tabi Ọlọrun kan ti a ge si ọna mẹta. Ọlọrun kannaa ni o n ṣiṣẹ ni ipo 
mẹta: ipo Baba, Ọmọ, ati ti Ẹmi Mimọ; Ọlọrun ni o sọkalẹ lati ọgba Edẹni, O n gbiyanju lati pada sinu ọkan 
eniyan, lati maa gbe ibẹ, ki wọn lee pada jẹ ọmọkunrin ati ọmọbinrin Ọlọrun pẹlu Rẹ. Ọlọrun ni oke wa, 
Ọlọrun pẹlu wa, Ọlọrun ninu wa. Iyatọ ti o wa nibẹ niyẹn, ṣe ẹ ri i.

19

Ni bayi, awọn nkan wọnni… Bibeli ni o fi iyẹn han, o si ti sọ ọ daradara ni ori kinni iwe Ifihan, eyiti iṣe iwe 
kanṣoṣo ninu Bibeli (ni Majẹmu Titun, ninu gbogbo akojọpọ Majẹmu Titun), oun nikan ni iwe ti Jesu fi edidi 
ara Rẹ si. O sọ ni ori kinni, wipe, “Ibukun ni fun ẹniti o n ka, ati ẹniti o n gbọ.” Ni opin rẹ, O ni, “Bi ẹnikẹni ba 
mu ohunkohun kuro ninu rẹ, tabi ti o fi ohunkohun kun-un, a o mu ipin rẹ kuro ninu iwe iye.” Nitorinaa, ẹgun ni 
fun ẹnikẹni lati mu ohunkohun kuro nibẹ.

Eyi ni ẹkunrẹrẹ ifihan Jesu Kristi. Nitorinaa, ti a ba sọ ọ di mẹta, ẹ mọ ohun ti o ṣẹlẹ. A ti mu orukọ rẹ 
kuro niyẹn.

Ko si ẹnikẹni, ko si ijọ Alatako Katoliiki kankan, ko si ijọ akọkọ kankan, ti o gbagbọ ninu ọlọrun mẹta. Ọrọ 
ariyanjiyan nla ni ni Igbimọ Nikia, awọn mejeeji ni o kọja aala, ki a sọ bẹẹ. Awọn onimẹtalọkan, awọn 
onimẹtalọkan gbagbọ ninu mẹtalọkan, eyiti o pada di ijọ Katoliiki, wọn wọ inu mẹtalọkan lọ patapata - wọn sọ 
Ọlọrun di ẹni mẹta. Ọkan tun wa ti o gbagbọ wipe ẹyọkan ni Ọlọrun, awọn tun lọ si odikeji lati di onigbagbọ 
wipe Jesu nikan ni o wa. Awọn mejeeji ni wọn kuna.

20

Ọlọrun … Jesu ko lee jẹ baba ara rẹ; bẹẹni Jesu ko lee ni baba, ki O si jẹ ọlọrun mẹta. Ko lee ṣiṣẹ, nitori

ti O ba ni baba, ti baba naa si jẹ ẹlomiran yatọ si Oun, a jẹ wipe O ni … ti Ẹmi Mimọ ba jẹ ẹlomiran, a jẹ wipe 
ọmọ ale ni.

Bibeli sọ pe Ẹmi Mimọ ni Baba Rẹ. Ti a ba ni Ẹmi Mimọ, a jẹ wipe ki iṣe Ẹmi Mimọ - Baba ni o wa ninu 
wa ni orukọ Ẹmi Mimọ, ti o n lo ipo naa ninu wa. Nitoripe o wa ninu ọkunrin kan nigbakan, a pe e ni “Ẹmi,” o 
pada wa, o si wa ninu wa bayi. Ọlọrun Jehofa kannaa ni, ṣe o ye yin.

Ko si ọlọrun mẹta.21

Ibọriṣa ni ọlọrun mẹta jẹ, keferi ni, wọn si mu u wa… Ti o ba lee duro ni gbogbo ọsẹ yii, ti o ko ni 
arankan lọkan, ṣugbọn ti o kiyesi i, ki o gba … itan. Ki o gba awọn itan ti emi gba, tabi itan yoowu. Jẹ ki a … 
mọ ọ. Gbogbo awọn itan ni o n sọ nkan kannaa. Awọn onkọtan yẹn ko tẹ̀ si iha kankan. Kiki otitọ nikan ni wọn 
ni ifẹ si, ani ohun ti o ṣẹlẹ.

Ẹ wo bi nkan yẹn ṣe yọ wọle labẹ Luther, ti o si tun farahan nipasẹ Wesley; ṣugbọn ti a tu aṣiiri rẹ ni 
ikẹyin ọjọ yii - ani baptisiimu ni orukọ Baba, Ọmọ, ati Ẹmi Mimọ. Ẹ wo bi o ṣe wọ inu ijọ Katoliiki; ti o farahan 
ninu Luther ni Igba Okunkun Biribiri, titi de Wesley. Ṣugbọn laarin Wesley ati Laodikea ti o jẹ igba ikẹyin, a 
nilati fi aṣiiri naa han. Bẹẹ ni.

Ni bayi … itan ni gbogbo eyi, ki iṣe itan nikan, ṣugbọn Bibeli ni pẹlu.

Ni aṣalẹ yii, a n lọ sinu awọn igba ijọ meje, eyiti o jẹ awọn ijọ meje ti o wa ni Eṣia ni akoko ti a kọ iwe yii. 
Awọn ijọ wọnyi ni igbayẹn ti nilati ni awọn iwa ti yoo farahan ninu awọn igba ijọ ti o n bọ, nitoripe awọn ijọ ti o 
wa ni igba yẹn pọ ju bẹẹ lọ - ijọ Kolose ati ọpọlọpọ bẹẹ - ni igba yẹn. Ṣugbọn Ọlọrun yan awọn ijọ wọnyi nitori 
awọn iwa wọn.

22

A ri i wipe, Oun duro laarin awọn ọpa wura fitila meje, O ni awọn irawọ meje ni ọwọ Rẹ. Awọn irawọ 
meje wọnyẹn… O sọ ni ẹsẹ ogun ori kinni, wipe awọn ni angẹli meje si ijọ meje naa.

Ninu Bibeli, iṣipaya yii ko ye wọn, nitori rere wo ni yoo ṣe fun wọn lati maa duro ṣọna, ti wọn ba mọ wipe 
yoo to ẹgbẹẹgbẹrun ọdun ki Jesu to de? A ko fi fun wọn.
23

Mo sọ fun ẹyin eniyan ti o wa nibi yii, ẹyin eniyan ijọ Katoliiki, ẹyin ijọ Luther, ẹyin ijọ Eleto, ati bẹẹ bẹẹ lọ, 
a ko fi imọlẹ Ọrọ ọjọ oni han fun Martin Luther. Bẹẹ ni a ko fi fun John Wesley. John Wesley waasu 
isọdimimọ, eyiti Luther re kọja. Imọlẹ maa n wa bi a ba ṣe nilo imọlẹ si. Ọlọrun sọ ọ, a ko si fihan fun wa, 
nitori a fi pamọ kuro loju wa titi di ọjọ naa ti Ọlọrun yoo fi i han.

N ko mọ ohun ti yoo ṣẹlẹ nigbati a ba kuro. O da mi loju wipe ọpọlọpọ nkan ni o wà ti a ko mọ 
ohunkohun nipa rẹ. Bẹẹ ni. Awọn edidi meje wa, ti a ba mu gbogbo iwe Ifihan, eyiti a ṣe edidi rẹ si ẹyin iwe 
naa. A ko tilẹ kọ ọ sinu iwe naa. A si nilati ṣí awọn edidi naa ni igba ijọ yii, a o si sọ awọn ijinlẹ Ọlọrun meje ti o 
kẹyin di mimọ. O wu mi ki n jẹ ki o wa ni gbogbo igba otutu, ki a lọ sinu rẹ. Bẹẹni, sà. Awọn igba ijọ meje…

Bi Daniẹli ṣe gbọ awọn àrá meje, ati … ti a ko fi fun-un … Johanu gbọ awọn ohùn meje, a si ṣe edidi 
iwe yii. A fi edidi meje di ẹyin iwe naa. Ṣugbọn ni ọjọ ti a o ṣí awọn edidi wọnyi, a o pari ijinlẹ Ọlọrun. Iyẹn ni 
wipe, Ọlọrun yoo di mimọ fun ijọ Rẹ, ki iṣe gẹgẹbi ẹni mẹta, ṣugbọn gẹgẹbi ẹnikanṣoṣo. A o fi ijinlẹ Ọlọrun 
han. Nigbati a ba si fi iyẹn han lẹkunrẹrẹ, nigbanaa ni awọn ijinlẹ meje naa yoo di mimọ fun ijọ; nitori ni igba 
yẹn, ijọ yoo maa gbe labẹ imisi Ẹmi Mimọ - Oun yoo maa wọle, yoo maa jade, yoo si maa fi ami wipe Oun 
wa laaye han laarin wa, yoo maa gbe aarin wa. A jẹ wipe Kristi ti o wa laaye ni a n sin laarin wa.

24

Ẹ maṣe foju sọna si awọn ijọ nla tabi awọn nkan nla. Nigbati a ba de igba nla ti ijọ Afede-ajeji-sẹri-Ẹmi-
Mimọ yii, ẹ o ri ibiti wọn ti sọnu. Ijọ ti a n pe ni “Laodikea” tumọ si wipe o ni ọrọ̀, ko ṣe alaini ohunkohun; o wa 
ni ihooho, o jẹ ẹni oṣi, afọju, ẹni àre, ko si mọ ọ, ṣe ẹ ri i. Wọn ti kuro lọ si … bii owo pupọ, ati ile kikọ, ati 
ohun gbogbo miiran; nigbati o jẹ wipe ijọ jẹ ẹgbin aye tẹlẹ, ti gbogbo eniyan korira, ti a le jade, si aarin ọna, 
tabi ibikibi ti wọn ba lee gbe.

25

Ẹ ka Heberu 11, ki ẹ wo ẹsẹ mẹfa tabi mẹjọ ti o gbẹyin nibẹ - bi wọn ṣe n rin kiri ninu aṣalẹ, ti wọn n wọ 
awọ-aguntan ati awọ-ewurẹ gẹgẹbi aṣọ, wọn ṣe alaini, a pọn wọn loju, a fi iya jẹ wọn, awọn eniyan wọnyẹn. 
Bawo ni ẹri tiwa yoo ṣe ri ni ẹgbẹ tiwọn lọjọ idajọ, ani awọn eniyan igba yẹn?

Ni igba ijọ yii, a ni awọn ijọ meje. Mo fẹ gbe e sita. N ko ro wipe ẹ lee ri i lati ibi yii. Boya awọn kan ninu 
yin lee… N ko ro bẹẹ. Ṣugbọn n o gbiyanju lati pe e ni (mo mọ wipe ẹ ko lee ri i, nibiti ẹ joko si yẹn), pe e ni 
“Igba Ijọ Meje.” Emi yoo gbe e dani, ki o lee ye yin.

26

O bẹrẹ … Pẹntikọsti ni ijọ ti bẹrẹ. Njẹ ẹnikẹni le ṣẹ́ iyẹn bi? Rara, sà. Pẹntikọsti ni ijọ ti bẹrẹ pẹlu ibukun 
Pẹntikọsti; Jesu Kristi ni o yan-an wipe ki o tẹsiwaju titi di igba ikẹyin, wipe ki iṣẹ-iranṣẹ kannaa, ati ibukun 
kannaa maa ṣiṣẹ ninu rẹ. Aṣẹ ti O pa kẹyin fun ijọ, Marku 16: “Ẹ lọ si gbogbo aye, ẹ maa waasu ihinrere….

Ami wọnyi ni yoo maa ba awọn ti o ba gbagbọ lọ…” Titi de ibo? Titi de gbogbo aye. Si tani? Gbogbo ẹda, ẹni 
dudu, rẹsurẹsu, pipọn, funfun, ẹda yoowu ti o jẹ. “Ẹ waasu ihinrere fun gbogbo ẹda. Ami wọnyin ni yoo maa 
ba awọn ti o ba gbagbọ lọ…”

Ni aṣalẹ yii, a o wọ inu iyẹn diẹ, a o bẹrẹ si ge e ni aṣalẹ yii. Ni alaalẹ, a o bu eyiti o tobi kuro ninu rẹ, titi ti 
a o fi de igba ijọ tiwa.

A ri i wipe aṣẹ Rẹ niyẹn.

Igba ijọ akọkọ ni ijọ Efesu. Igba ijọ keji ni Smirna. Igba ijọ kẹta ni Pergamu. Igba ijọ kẹrin ni Tiatira. Igba ijọ 
karun ni Sardi. Igba ijọ kẹfa ni Filadẹlfia. Igba ijọ keje ni Laodikea.
27

Igba ijọ kinni bẹrẹ ni nkan bii A.D. 53, nigbati Pọọlu da ijọ Efesu silẹ. Ninu irin-ajo iwaasu rẹ, o da ijọ ti o 
wa ni Efesu silẹ, ijọ Efesu; oun si ni oluṣọ-aguntan ibẹ titi di igba ti wọn bẹ ori rẹ ni ọdun kẹrindinlaadọrin, 
eyiti o mu ki oun jẹ oluṣọ-aguntan ijọ Efesu fun bii ọdun mejilelogun. Lẹyin iku rẹ, a sọ fun wa wipe Pọọlu 
Mimọ … tabi, Johanu Mimọ, ayanfẹ, ni o di oluṣọ-aguntan ijọ naa, o si ṣe iṣẹ naa titi wọ inu iran yii. Igba ijọ 
naa wa titi wọ bii aadọsan ọdun.

Lẹyinnaa, lẹyin igba ijọ Efesu, lati A.D. 53 titi di A.D. 170, ni igba ijọ Smirna bẹrẹ, eyiti o bẹrẹ lati A.D. 
170, titi di A.D. 312. Lẹyinnaa ni igba ijọ Pergamu bẹrẹ, igba ijọ Pergamu bẹrẹ ni 312, o si wa titi di A.D. 606. 
Lẹyin eyi ni igba ijọ Tiatira bẹrẹ, igba ijọ Tiatira bẹrẹ ni 606, o si wọ 1520, igba Okunkun Biribiri.

28

Igba ijọ Sardi bẹrẹ ni 1520, o si wa titi di 1750, igba Luther. Lati 1750, igba ti o tun tẹle e ni Filadẹlfia, igba 
Wesley. Iyẹn bẹrẹ ni 1750, o si wa titi di 1906. Ni 1906, igba ijọ Laodikea bẹrẹ, emi ko si mọ igba ti yoo pari. 
Ṣugbọn mo dabaa wipe yoo dopin in 1977. Mo dabaa; ki iṣe Oluwa ni o sọ fun mi o. Ṣugbọn mo dabaa, ni 
ibamu pẹlu iran ti a fihan mi ni ọdun melo kan sẹyin, eyiti o jẹ wipe marun ninu awọn nkan wọnyẹn ti (ninu 
meje) ti ṣẹlẹ na, ni bii…

Ẹni melo ni o ranti iran yẹn ninu ijọ? Dajudaju. O sọ bi wọn yoo ṣe yan Kennedy ni idibo ti o kọja yii; bi a 
o ṣe gba awọn obinrin laaye lati maa dibo; bi Roosevelt yoo ṣe ko ogun ba gbogbo aye; bi Mussolini yoo ṣe 
lọ si Ethiopia, igbogunti rẹ akọkọ, ati bi yoo ti gba a. Iyẹn ni yoo jẹ opin. Yoo ku lẹyin iyẹn. Bi awọn ẹkọ nla 
wọnyi yoo ṣe dide, ti gbogbo rẹ yoo si pari sinu ijọba Aparo-kan-ko-ga-ju-ọkan-lọ (Communism) - ẹkọ Hitler, 
ati Mussolini, ati Nazi, ati bẹẹ bẹẹ lọ, ti gbogbo rẹ yoo pari si ijọba Aparo-kan-ko-ga-ju-ọkan-lọ 
(Communism).

29

Ni ọdun mọkanla ki o to ṣẹlẹ, o ni a o lọ jagun pẹlu Germany, Germany yoo sapamọ sẹyin kankere kan - 
iyẹn ni Maginot Line. O si ṣẹlẹ bẹẹ. O ni, lẹyin eyi, yoo ṣẹ pe imọ-ijinlẹ yoo pọ si i, tobẹẹ ti wọn yoo ṣe ọkọ 
ayọkẹlẹ kan… Awọn ọkọ ayọkẹlẹ yoo maa dabi ẹyin si i ni gbogbo igba. A sọ iran yẹn nibi yii, nibiti ijọ Kristi 
wa bayi, ni ile awọn ọmọ alaini obi igba kan. Charlie Kern, boya o wa ninu ipade yii ni aṣalẹ yii, oun ni o n gbe 
ibẹ ni igba yẹn.

Ni owurọ ọjọ Aiku kan, ni bii agogo meje, ni o ṣẹlẹ. O sọ nigbanaa wipe, akoko kan n bọ ti wọn yoo ṣe 
ọkọ ayọkẹlẹ kan ti ko nilo itukọ ninu rẹ. Agbara kan ni yoo maa dari rẹ. Wọn ti ni i bayi. Wọn ti ni i bayi - 
agbara irin-tutu, tabi iṣakoso nipa afẹfẹ. Wọn ko tilẹ … Iwọ ṣaa ṣeto ẹrọ afẹfẹ rẹ si ibiti o n lọ. Yoo gbe ọ lọ 
funra rẹ. O ko nilo lati tukọ.

O tun sọ ni igba yẹn wipe obinrin alagbara kan yoo dide ni orilẹ-ede Amẹrika. O wọ aṣọ, o rẹwa, ṣugbọn 
eniyan buburu ni ninu ọkan. Mo fi sinu akamọ, nibi iran naa, ninu iwe pupa kan, wipe, “boya ijọ Katoliiki ni.” Ati 
wipe fifi aaye gba awọn obinrin lati maa dibo, yoo ṣe iranwọ lati yan ẹni odi fun orilẹ-ede yii - ohun ti wọn si 
ṣe niyẹn. Bẹẹ gan-an ni. O ni iyẹn ni yoo jẹ ibẹrẹ. Ohun miiran ti o tun sọ ni wipe, kete lẹyin iyẹn, mo ri i ti 
orilẹ-ede yii di eeru, a dana sun-un.

30

Njẹ ti awọn nkan wọnni ba ti ṣẹlẹ, bẹẹ ni eyi naa pẹlu. A ti wa ni… Idi niyẹn ti mo fi wa nihin ni aṣalẹ yii, ti 
mo n gbiyanju lati mu eleyi wa, ki n si fihan fun awọn eniyan ti o wa ni Jeffersonville yii, nitori n ko ni pẹ pada 
lọ si papa iwaasu, emi ko si mọ igba ti a o pe mi kuro, tabi ti a o mu mi lọ. A ko mọ iyẹn. Mo si fẹ ri i daju 
wipe mo jẹ ki ijọ mọ akoko ti wọn n gbe inu rẹ bayi, nitori Ọlọrun Olodumare yoo beere lọwọ mi nipa rẹ.

Ọkọọkan awọn ijọ wọnyi, gẹgẹbi Iwe Mimọ ṣe sọ, ni o ni angẹli kan, angẹli naa si jẹ… Ẹni melo ni o mọ 
ohun ti angẹli tumọ si? O tumọ si ojiṣẹ. Ojiṣẹ. Awọn angẹli meje ni o wa fun ijọ meje - eyiti o tumọ si awọn 
ojiṣẹ meje. Awọn irawọ wa ni ọwọ Rẹ. Ni ọwọ Rẹ pẹlu, awọn mejila yii … awọn irawọ meje wọnyi, ni yoo 
maa fi itanṣan ifarahan rẹ han ni ọjọ ọganjọ oru ti a n gbe inu rẹ yii; gẹgẹbi awọn irawọ ti maa n fi itanṣan 
oorun han sinu aye, ti o n jẹ ki o mọlẹ, ki awa baa lee rin, lati rin kaakiri ni alẹ.

31

A ri i wipe ni akoko yii, ọkọọkan awọn angẹli wọnyẹn ni ipo ati aaye. Ẹyin ara, ko ye wa ni aṣalẹ yii, 
nitori… A mọ angẹli ijọ akoko yii; ṣugbọn yoo jẹ ohun ijinlẹ, ati ohun ologo, lati ri, ati lati mu wa siwaju yin lati

inu itan, awọn angẹli awọn ijọ ti o ṣẹku wọnyi.

Angẹli igba ijọ akọkọ ni Pọọlu Mimọ. Oun ni o da a silẹ, ojiṣẹ Ọlọrun ni. Angẹli ijọ Efesu ni Pọọlu Mimọ. 
Ijọ naa…

Ni bayi, idi ti mo…

Awọn ti o ṣẹku wọnyi, o lee tako o. Ṣugbọn mo ti joko si ibẹyẹn fun ọpọlọpọ ọjọ, labẹ imisi, titi ti Ẹmi 
Mimọ fi ba le mi, ti o si ta ami-ororo si mi nitori rẹ. Idi niyẹn ti mo fi mọ. Ẹ kiyesi awọn ọkunrin ti a yan wọnyi, 
ti iwọ ba jẹ onkọtan. Awọn ọkunrin kannaa ti mo kọ silẹ nibi yii, ti mo si mọ nipa iṣipaya wipe awọn ni angẹli si 
ijọ, iṣẹ-iriju iwaasu kannaa ti awọn wọnyi ni ibẹrẹ, ni awọn naa ni. Iṣẹ-iriju iwaasu yẹn ko si lee yipada. O 
gbọdọ jẹ Pẹntikọsti titi de opin.

32

Awọn onkọtan ti o wa nihin yoo tako mi nipa ọkunrin yii. Ṣugbọn ni ijọ Smirna, Irenaeus ni mo mọ ti o jẹ 
angẹli igba yẹn. Polycarp - ọpọlọpọ yin yoo sọ pe Polycarp ni. Ẹ o sọ wipe oun ni. Ṣugbọn Polycarp fara mọ 
ijọ ti eniyan gbe kalẹ, ati si ẹsin Katoliiki ti o n bọ.

33

Ṣugbọn Irenaeus jẹ ẹnikan ti o fedefọ, o si ni agbara Ọlọrun, awọn iṣẹ-ami si n tẹle e. Oun ni angẹli 
imọlẹ Ọlọrun. Oun ni o tan imọlẹ lẹyin ti wọn ti kan Polycarp mọ agbelebu, tabi ti wọn pa a, wọn pa a. 
Lẹyinnaa … Irenaeus jẹ ọkan lara awọn akẹkọ rẹ, Polycarp naa si jẹ akẹkọ fun Pọọlu Mimọ … tabi Johanu 
Mimọ. Lẹyin eyi, Irenaeus rọpo rẹ, o si mu imọlẹ wá.

Angẹli imọlẹ ti Pergamu ni Martin Mimọ. Emi ko gbagbọ wipe ẹni nla kankan tun wa lori ilẹ aye ju Martin 
Mimọ lọ, yatọ si Jesu Kristi. Ṣe o ni agbara? Awọn apaniyan wa sọdọ rẹ lati bẹ ori rẹ sọnu. O gbagbọ ninu 
iṣẹ-ami ati iṣẹ-iyanu, ati awọn ibukun Pẹntikọsti. Nigbati wọn lọ lati … ti wọn fẹ pa a, o ṣí aṣọ rẹ sẹyin, o si na 
ọrun rẹ si wọn. Nigbati apaniyan naa fa ida rẹ yọ lati bẹ ori rẹ sọnu, agbara Ọlọrun le e pada kuro lọdọ rẹ, o 
si fi eekun rẹ fà, o n bẹbẹ fun idariji. Amin. Oun ni angẹli si ijọ naa.

34

Awọn nkan miiran, ẹ wo bi o ṣe… Wọn so ọkan ninu awọn arakunrin rẹ rọ sori igi. Oun n lọ lati wa a ri, 
lati wo ohun ti o ṣẹlẹ. Nigbati o de ibẹ, wọn ti so o rọ sori igi. O ti ku, oju rẹ ti yọ kuro ni agbari rẹ, o ti yọ sita. 
O lọ sọdọ rẹ, o kunlẹ, o dubulẹ le e lori fun wakati kan, o n gbadura si Ọlọrun. Agbara Ọlọrun si sọkalẹ sara 
ọkunrin naa. O dide, o mu ọwọ rẹ, oun ati ọkunrin naa si jọ n lọ.

Itan niyẹn, bii George Washington, Abraham Lincoln, ati awọn miiran bẹẹ. Itan ni. Bẹẹni, sà. Martin Mimọ 
ni angẹli si ijọ Pergamu, eyiti … ijọ ti a gbe ni iyawo, eyiti o mu wọn lọ sinu ẹkọ Katoliiki lẹyin iyẹn.

Angẹli ijọ Tiatira ni Columba. Angẹli ijọ Sardi, ijọ ti o ti ku… Ọrọ ti a n pe ni “Sardi” tumọ si iku - o jade wa 
pẹlu orukọ kan, eyiti ki iṣe orukọ rẹ, ṣugbọn orukọ wipe iwọ wa laaye; ṣugbọn o ti ku. Ẹ wo bi wọn ṣe mu 
baptisiimu wa ni ọjọ yẹn, ṣe ẹ ri i; bi wọn ṣe kuro ninu rẹ. Angẹli ijọ Sardi ni Martin Luther, alatunṣe akọkọ.

35

Angẹli ijọ Filadẹlfia ni John Wesley, ojiṣẹ naa. A ko si tii mọ angẹli ijọ Laodikea. Yoo ṣẹlẹ lọjọ kan, ṣugbọn 
boya o ti… [Ibi yii ṣofo lori fanran.] Ẹniti o ba ni eti … [Ibi yii ṣofo lori fanran.] … yoo mọ wipe eyi ni iran ti a n 
gbe inu rẹ. Ọlọrun ni yoo ṣe idajọ iyẹn.

Ẹ kiyesi i bayi, a o lọ sinu Iwe Mimọ, pada si igba ijọ akọkọ. Ni bayi, mo fẹ … Mo kọ awọn nkankan silẹ 
nibi yii, eyiti mo fẹ ki ẹ feti si daradara.
36

Ijọ akọkọ, ijọ Efesu, iṣẹ ijọ naa, ohun ti Ọlọrun da wọn lẹbi fun, ni iṣẹ laisi ifẹ. Ere wọn ni igi iye. Ijọ 
Smirna jẹ ijọ ti a ṣe inunibini si - wọn la ipọnju kọja. Ade iye ni ere tiwọn. Ijọ kẹta, Pergamu: igba ẹkọ eke, irọ 
Satani, ipilẹ iṣejọba poopu, nigbati wọn da ijọ ati ijọba papọ. Ere tiwọn jẹ manna ti o farasin, ati okuta funfun. 
Ijọ Tiatira ni ijọ igba ti awọn poopu n tan ni jẹ, igba Okunkun Biribiri. Ere tiwọn ni agbara, ati akoso awọn orilẹ-
ede, ati irawọ owurọ. Iyẹn ni awọn diẹ perete ti wọn la a ja.

Ijọ Sardi ni igba atunṣe, awọn akiriwaasu ti o ga julọ … tabi ki iṣe akiriwaasu o, ṣugbọn awọn orukọ ti o 
farasin. Wọn ni orukọ tiwọn. Aṣọ funfun ni ere tiwọn, ati orukọ wọn ninu iwe iye, ti wọn nilati farahan nibi 
idajọ. A wo iyẹn ni ijelo, iwe iye. A o da ọ lẹjọ lati inu iwe iye. A o ti gba awọn ẹni mimọ lọ, a o mu wọn lọ laisi 
iyẹn. Wọn ko ni la iyẹn kọja.

37

Igba ijọ Filadẹlfia ni igba ifẹ ọmọnikeji, igba Aṣẹ Nla naa, ati igba akiriwaasu ti o ga julọ - igba ilẹkun ti o ṣí 
silẹ. Ere tiwọn ni ọ̀wọ̀n, ati orukọ Ọlọrun ti a fihan, yoo wa ni … iran yii pari ni nkan bii ọdun 1906. O dara.

Igba Laodikea ni ijọ ilọwọọwọ, wọn ni ọrọ̀, wọn n pọ si i ni ọrọ̀, wọn ko ṣe alaini ohunkohun, ṣugbọn wọn 
jẹ ẹni òṣì, talaka, afọju, ẹni àre, o si wa ni ihooho. Ere tiwọn ni lati joko pẹlu Oluwa lori itẹ, awọn ti o ba ṣẹgun 
ni iran yẹn.

Lati fọ ọ si wẹwẹ ni aṣalẹ yii, lati fi diẹ han yin nipa isin aṣalẹ oni, a o ṣí ori keji, igba ijọ kinni. A ti fihan38

bayi, a si mọ ẹniti O jẹ. Ọlọrun ni.

Igba ijọ naa bẹrẹ, gẹgẹbi mo ti sọ, ni nkan bii ọdun mẹtalelaadọta titi di aadọsan ọdun, ati (a) ilu Efesu, 
ọkan ninu awọn ilu nla-nla ni Asia, eyiti wọn n pe ni ilu kẹta ti igbagbọ Kristẹni. Ekinni ni Jerusalẹmu; ekeji, 
Antioku; ẹkẹta, Efesu. (c) Ilu ọrọ̀-ajé nla ni. (e) Roomu ni o n ṣe ijọba ibẹ. (f) Ede Giriki ni wọn n sọ.

Awọn onkọtan gbagbọ wipe Johanu, Maria, Peteru, Anderu ati Filipi, gbogbo wọn ni a sin sibẹ. A si mọ 
Efesu fun ẹwa rẹ.

Ẹsin Kristẹni ni Efesu jẹ ibi ti awọn Juu n gbe ni Efesu, wọn da a silẹ ni nkan bii A.D. 53 tabi 55. Pọọlu 
Mimọ ni o fi ẹsin Kristẹni lọ́lẹ̀ nibẹ. Lẹyin eyi, Pọọlu Mimọ lo ọdun mẹta ni Efesu. Ẹkọ Pọọlu ni ipa nla lori 
awọn onigbagbọ ti o wa ni Efesu.

39

Lẹyinnaa, Timotiu ni bisọọbu akọkọ ni ijọ ti o wa ni Efesu. Pọọlu kọ iwe si ijọ ti o wa ni Efesu. Ni akoko 
Pọọlu, ijọ ti o tobi ni. Efesu tumọ si … ọrọ ti a n pe ni Efesu tumọ si “Fi silẹ. Simi. Pada sẹyin.” Ọlọrun pe e 
ni, “Ijọ ti o pada sẹyin.”

Ọlọrun kọkọ gboriyin fun iṣẹ wọn, laalaa wọn, ati suuru wọn. Ọlọrun ba wọn wi fun igbe-aye wọn, wọn fi 
ifẹ wọn akọkọ silẹ, fun ipadasẹyin, ati nitoripe wọn ko tan imọlẹ mọ.

Efesu ki iṣe ijọ ti a tan jẹ. O kuna funra rẹ nipa aitẹsiwaju ninu ifẹ pipe.

Ọrọ kukuru nipa èso Efesu: laini ifẹ, ti o wọ inu itanu. Awọn ileri: A ṣe ileri paradise fun awọn aṣẹgun, 
awọn eniyan mimọ igba ijọ Efesu, a o fi igi iye fun wọn.
40

Ohun kan ti o dara niyi. Igba mẹta ni a darukọ igi iye ni Gẹnẹsisi, igba mẹta ni Ifihan. Igba akọkọ ti a 
darukọ rẹ ni Gẹnẹsisi ni ninu ọgba Edẹni, Kristi si ni igi naa. Igba mẹta ti a darukọ rẹ ni Ifihan, oun naa ni 
Kristi ni Paradise. Iyẹn dun pupọ. Ki Oluwa bukun fun yin.

A o bẹrẹ ori kinni ni Efesu … tabi, ẹsẹ kinni, ni ori keji, ijọ Efesu:41

Si angẹli ijọ ni Efesu, kọwe; Nkan wọnyi ni ẹniti o mu irawọ meje naa ni ọwọ ọtun rẹ, ẹniti n rin ni aarin 
ọpa wura fitla meje naa wi pe;

Johanu ni ojiṣẹ ni igba yẹn. Jesu Kristi ni ẹniti n rin laarin ọpa wura fitila meje yii, Ọlọrun Olodumare. Kini 
o n ṣe? Ko sọ wipe O n rin ninu ọpa fitila kan. O n rin laarin gbogbo wọn. Kini iyẹn tumọ si? Wipe Oun ni 
Ọlọrun kannaa lana, loni, ati titi lae, ni gbogbo igba ijọ, si gbogbo onigbagbọ. O n wa pẹlu Ẹmi Mimọ, si 
gbogbo iran, ati si gbogbo eniyan - ọkannaa lana, loni, ati titi lae.

Ẹniti o mu ni ọwọ ọtun rẹ - “ọwọ ọtun” tumọ si aṣẹ ati agbara rẹ - ẹniti o mu ni ọwọ ọtun rẹ [labẹ, 
iṣakoso] awọn ojiṣẹ meje si igba ijọ meje. Ah, mo fẹran iyẹn. Ẹ ri i bi O ṣe n rin ninu awọn igba ijọ wọnyi, 
Kristi naa, O n fi ara Rẹ han fun awọn eniyan Rẹ ni gbogbo igba Okunkun Biribiri, ni gbogbo iran; nigbati ijọ 
tutu, ti wọn jade lọ kuro, awọn kan lọ si ọna kan, awọn kan lọ si ọna miiran. Ṣugbọn awọn kekere ninu ijọ yẹn 
duro sibẹ, Kristi si n ba wọn ṣiṣẹ, O n fidi Ọrọ Rẹ mulẹ; O mu ki o la a ja.

42

O rọrun lati ri ohun ti a ni loni, nigbati a ba n ṣe aṣaro lori nkan yii.43

Ni ibẹrẹ (mo gbagbọ wipe gbogbo yin … ti ẹ ba lee ri oke ibi yii), igba ijọ kan niyi. Iyẹn ni Pẹntikọsti. Igba 
ijọ keji, ikẹta, ikẹrin, ikarun, ikẹfa, igba ijọ keje. Ti ẹ ba ṣe akiyesi eleyi daradara, ijọ bẹrẹ ni Pẹntikọsti. Ẹni 
melo ni o gba iyẹn gbọ? Ṣe ẹ ri ohun ti o ṣẹlẹ ni Pẹntikọsti? A o kiyesi ijọ, bi o ṣe n lọ silẹ. O bẹrẹ si parẹ 
diẹdiẹ, o n jinna si i, o n jinna si i, diẹdiẹ, o bẹrẹ si wa si ilẹ, bi ijọ tootọ ṣe n jade lọ.

Ni bayi, Kristi … ko si bi ijọ ṣe kere to, “Ibiti ẹni meji tabi mẹta ba pejọ pọ ni orukọ mi, emi yoo wa ni 
aarin wọn.” Ti wọn ba pejọ pọ ni kini? Ṣe ni orukọ ijọ Eleto? orukọ ijọ Onitẹbọmi? ni orukọ ijọ Afede-ajeji-sẹri-
Ẹmi-Mimọ? Orukọ Jesu ni. Nibiti ẹni meji tabi mẹta ba pejọ pọ, bi o ti wu ki wọn kere to. Wọn yoo si kere 
pupọ ni ikẹyin ọjọ tobẹẹ ti O fi sọ pe Oun yoo tete wa, lati ge iṣẹ naa kuru, aijẹbẹẹ, a ki yoo gba ẹnikẹni la fun 
igbasoke. “Nibiti ẹni meji tabi mẹta ba pejọ pọ ni orukọ mi…”

Awọn ẹni akọkọ ni awọn aposteli. A ri i wipe, eyi ni ibẹrẹ, Pẹntikọsti. O n rin kaakiri. Ọlọrun kannaa ti O 
tobi, awọn ami nla kannaa nilati ṣẹlẹ ni gbogbo awọn igba wọnyi, nitori O n rin larin iran kọọkan. O n fi ibukun 
fun kini? Awọn eniyan Rẹ ti wọn pejọ pọ ni orukọ Rẹ. Mo fẹ ki ẹ kiyesi eleyi, bi a ṣe n lọ ninu awọn ijọ. Ijọ yii ni 
orukọ Jesu. Ijọ yii ni orukọ Jesu. Ijọ yii ni orukọ Jesu, ijọ yii si sọ ọ nu.

44

Ijọ yii jade, igba Luther, “pẹlu orukọ kan pe iwọ wa laaye, ṣugbọn iwọ ti ku,” o si n tẹsiwaju bẹẹ titi de 
opin iran yii. Laarin iran yii ati iran yii, ilẹkun kan wa ti o ṣí silẹ, eyiti o n da orukọ yẹn pada sinu ijọ. Ẹ kiyesi i, 
ki ẹ si wo o boya iyẹn ki iṣe otitọ, bi a o ṣe lọ sinu Iwe Mimọ… Laarin awọn igba naa…

Ni alẹ ọla, emi yoo gbiyanju lati gbe patako yii wa si oke, ki gbogbo wa lee ri i, boya emi yoo wa ni ọsan 
ọla, ki n si ya aworan awọn kan ninu awọn ohun ti mo fẹ ba yin sọrọ le lori. Bi ẹnikẹni ninu yin ba ni iwe itan, 
ẹ mu wọn wa, tabi ki ẹ ṣe akọsilẹ yin, ki ẹ si lọ si ile ikowe-pamọ si nibikan, ki ẹ mu iwe itan, ki ẹ si ka a, ki ẹ 
lee ri i boya eyi jẹ otitọ.

45

Ẹsẹ kinni, kini O n ṣe? O n ki wọn.46

Si angẹli ijọ ni Efesu [si Johanu] kọwe; Nkan wọnyi ni ẹniti o mu irawọ meje naa ni ọwọ ọtun rẹ, ẹniti n 
rin ni aarin ọpa wura fitila meje naa wi pe;

Ikinni ni eleyi. Ni ẹsẹ keji ati ẹsẹ ikẹta, O n yin wọn:

Emi mọ iṣẹ rẹ, ati laalaa rẹ, ati suuru rẹ, … ati bi ara rẹ ko ti gba awọn ẹni buburu: ati bi iwọ si ti dan 
awọn ti n pe ara wọn ni aposteli wo, ti wọn kii si iṣe bẹẹ, ti iwọ si ri i pe eleke ni wọn:

Ṣe ẹ ri i, itanu yẹn ti bẹrẹ si wọle, ni iran akọkọ yii. O ti bẹrẹ, nibẹyẹn, nitori awọn ayanfẹ, ati ijọ tootọ, ti o 
fẹ tẹle ilana Bibeli, ti wọn si n pa ọrọ ti Jesu sọ mọ ninu ẹri Rẹ … wọn ti bẹrẹ si ya kuro.

Nkankan ti bẹrẹ si ṣẹlẹ, awọn olukọni eke ti bẹrẹ si dide - awọn ti wọn n kọni ni ẹkọ odi, lodi si Iwe Mimọ, 
wọn n gbiyanju lati mu nkankan wọle, lati fi nkankan kun-un. Idi niyẹn ti O fi fun ijọ ni ifihan yii, O wipe, 
“Ẹnikẹni ti o ba yọ kuro, tabi ti o fi kun-un, a o mu ipin rẹ kuro ninu iwe iye.” Ẹni yẹn ti sọnu niyẹn, arakunrin.

Maṣe fi Ọrọ Ọlọrun ṣere. Ṣaa … laibikita ẹniti o pa lara, tabi ohun ti o pa lara. Iwọ ṣaa sọ ọ bakannaa, 
gẹgẹbi a ti kọ ọ silẹ. Bi o ṣe ri niyẹn… A ko nilo ohun nla miiran. A ko nilo alufaa kankan, tabi ohunkohun lati 
tumọ rẹ fun wa. Ọlọrun, Ẹmi Mimọ, ni olutumọ. Oun ni o n funni ni itumọ.

Ti ẹ ba kiyesi i, wọn n kuro ninu ibi, wọn si ri awọn wolii eke, lẹyin ti wọn ti ri i wipe eke ni wọn, wọn ni 
afarawe iwa-bi-Ọlọrun… Ṣe ẹ ri bi ijọ ṣe n tutu ni akoko yẹn? Wọn bẹrẹ si ṣubu. Awọn eniyan ti o wa labẹ 
imisi Ẹmi Mimọ n mu ki awọn eniyan maa fi wọn ṣe yẹyẹ.

47

Njẹ Jesu ko ha wipe, “Ibukun ni fun yin, nigbati a ba n ṣe inunibini si yin nitori ododo”? Ko sọ wipe ki a 
maa tutu. O ni, “Ẹ maa yọ, ki ayọ yin ki o si kun, nitori wọn ṣe inunibini si awọn wolii ti o wa ṣaaju yin.” O sọ 
bẹẹ ninu iwaasu ori oke, ni Matteu 5, “Ibukun ni fun yin…”

Lati jẹ ki awọn eniyan maa fi ọ ṣe yẹyẹ, nitoriti o fẹran Jesu Oluwa, ibukun ni fun ọ, ti wọn ba n sọ bẹẹ. 
Wọn kan n … nigbati wọn ba n fi ọ ré, wọn n rọjo ibukun Ọlọrun le ọ lori ni. Yoo pada sori wọn, bi o ṣe ṣẹlẹ si 
Balaamu ni igba yẹn. O pada sori wọn.

Nigbati wọn ba n gbiyanju lati fi ọ ṣe yẹyẹ wipe o jẹ Kristẹni, yoo pada sori wọn, Ọlọrun yoo si fun ọ ni 
ibukun, nitoripe, “Ibukun ni fun yin, nigbati awọn eniyan ba n ṣe inunibini si yin nitori orukọ mi.” Nitori orukọ rẹ, 
ẹni ibukun ni yin.

A ri i wipe wọn fẹ bẹrẹ lati maa ṣe afarawe iwa-bi-Ọlọrun.48

Mo lee duro nibi yii, ki n si sọ nkankan. Mo gbagbọ wipe n o ṣe bẹẹ. Njẹ ẹ kiyesi i wipe gbogbo isọji… 
Ẹyin iranṣẹ Ọlọrun, ẹ yẹ eyi wo. Gbogbo isọji ni o maa n bi ibeji, gẹgẹbi Jakọbu ati Rebeka ṣe bi ibeji - Esau 
ati Jakọbu. Isaaki ni mo fẹ sọ o, dipo … Isaaki ati Rebeka, dipo Jakọbu. Isaaki ati Rẹbeka bi ibeji. Ẹni mimọ ni 
baba, ẹni mimọ ni iya. Ṣugbọn ọmọkunrin meji ni wọn bi - Esau ati Jakọbu.

Ẹlẹsin ni awọn mejeeji. Ṣugbọn Esau, nigbati o ba di ti iṣẹ, ati awọn ìṣe, gẹgẹbi olofin daradara, o dabi 
ẹni wipe oun ni ọmọ ti o dara ju, ni gbogbo ọna, ju Jakọbu lọ. Njẹ ẹ mọ bẹẹ? Jakọbu jẹ ọmọ kekere kan ti o n 
so mọ iya rẹ ni gbogbo igba. Ṣugbọn Esau jade lọ ṣiṣẹ, o jade lọ pa ẹran igbẹ lati fun baba rẹ arugbo afọju, 
ẹniti iṣe wolii. O gbiyanju lati tọju rẹ.

Ṣugbọn ohun kanṣoṣo ni o wa lọkan Jakọbu. Ogun-ibi yẹn ni o n fẹ. Ko bikita bi oun ṣe nilati duro pẹ to, 
tabi ohun ti oun nilati ṣe. Ohun ti o ṣe koko ni igbe aye rẹ ni ogun-ibi yẹn. Esau si kẹgan rẹ.

Ẹ ko ha ri ẹni ara bayi bi? Ẹni ara, nigbati isọji ba de… Ẹgbẹ eniyan meji ni o maa n jade lati inu isọji 
gbogbo. Ẹni ara yoo lọ, yoo wa sibi pẹpẹ, yoo si wipe, “Bẹẹni, sà, mo gba Kristi gẹgẹbi Olugbala mi.” Yoo 
jade lọ, kini yoo ṣẹlẹ si i?

49

Ohun ti ẹ o ri ni wipe, yoo pari rẹ sinu ijọ ara kan ti o ti tutu, nitori o ro wipe, “O dara, ti mo ba ti darapọ 
mọ ijọ, emi naa dara bii ẹnikeji yẹn. Ṣe n ko dara bii Lagbaja ni? Kini iyatọ, ki n ṣaa ti jẹ ọmọ ijọ, ki n si ṣe 
ijẹwọ mi?”

Iyatọ nla ni o wa nibẹ. A nilati tun ọ bi. O nilati ni ogun-ibi naa. Jakọbu ko  bikita  bi  a  ṣe  fi  oun  rẹrin  to.

Ogun-ibi yẹn ni o n fẹ, ko bikita bi oun yoo ṣe ri i gba.

Ọpọlọpọ awọn eniyan ni ko fẹ gba ogun-ibi yẹn, nitori wọn ro wipe ko gbajumọ to. Wọn ko fẹ lọ sibi 
pẹpẹ, ki wọn sọkun diẹ, tabi ki wọn wa lai jẹ ounjẹ diẹ tabi nkan miiran. Wọn ko fẹ ṣe e. Ọpọlọpọ awọn 
obinrin … ṣe ẹ mọ, ọpọlọpọ ọda ni wọn kun si oju, wọn ro wipe ti awọn ba sọkun, o lee ṣàn danu, awọn tun 
nilati kun omiran. Kini idi, idi ni wipe … Emi ko ni i lọkan lati sọ iyẹn bii ọrọ-odi, mo si lero wipe ko jọ bẹẹ. 
Ṣugbọn otitọ niyẹn. Wọn ko ṣaa fẹ ẹ.

50

Wọn ko fẹ ibi titun, nitori ibi titun naa jẹ ohun ẹgbin. O dabi gbogbo ibimọ naa ni. Ohun ẹgbin ni gbogbo 
ibimọ jẹ. Emi ko bikita ibiti o ti ṣẹlẹ. Bi o jẹ ile ẹlẹdẹ ni, tabi ni ibujẹ ẹran, tabi bi o jẹ yara ile iwosan ti a kun ni 
ọda daradara ni, ohun ẹgbin ni.

Bẹẹ naa ni ibi titun jẹ ohun ẹgbin. Amin. Yoo mu ọ ṣe awọn nkan ti o ko ro wipe iwọ yoo ṣe - iwọ yoo 
duro si kọrọ ibikan, iwọ yoo maa lu agogo, tabi ki o maa kọrin, “Ogo ni fun Ọlọrun, Halleluyah! Ẹ yin Ọlọrun! 
Ogo ni fun Ọlọrun!” Eeṣe, iwọ yoo maa ṣe bii were. Ohun ti o ṣe si awọn aposteli niyẹn. Ohun ti o ṣe si 
Maria wundia niyẹn. O ṣe bi ẹniti o mu ọti yo. O jẹ ẹlẹgbin laarin ilu. Ṣugbọn inu ẹgbin ni iye ti maa n jade wa. 
Amin.

Bi ohunkohun ko ba kú, ki o si rà, iye ko lee jade lati inu rẹ. Bikoṣepe eniyan ba kú, ki o si rà si ero ti ara 
rẹ̀, Kristi ko lee wọ inu ọkan rẹ̀. Nigbati o ba n gbiyanju lati ronu funra rẹ, wipe, “Ti mo ba lọ sibi pẹpẹ, ti mo 
wipe, 'Bẹẹni, Oluwa, eniyan rere ni mi, emi yoo gba Ọ. Emi yoo san idamẹwa mi, emi yoo ṣe eyi…'”, o nilati 
kú, ki o si rà nibẹ si ero tirẹ. Jẹ ki Ẹmi Mimọ gba akoso, ki o si fi ọ ṣe ohun ti Ó ba fẹ. Iwọ jẹ ẹlẹgbin pẹlu rẹ̀. 
Ko dun lati gbọ seti - ki iṣe ọrọ-odi - ṣugbọn otitọ ni. Ọna kanṣoṣo ti mo mọ lati sọ ọ daradara niyẹn, ki o baa 
le ye yin.

51

Kini ohun ti o jẹ ẹgbin ju awọn Juu ọlọla igba yẹn, lati ri awọn eniyan ti wọn jade wa, pẹlu ètè akololo? Ṣe 
ẹ mọ ohun ti ikololo jẹ? [Arakunrin Branham ṣe apejuwe ohun ti ikololo jẹ.] Ede miiran, wọn n ṣe bii ẹniti o mu 
ọti yo, ohun ti wọn n ṣe niyẹn. Wọn dabi ẹlẹgbin. Wọn si wipe, “Awọn eniyan wọnyi ha kun fun ọti waini titun 
bi?”

Ṣugbọn lẹyin ti ara ọkan balẹ, o ni, “Ki eyiiyi ki o ye yin, ki ẹ si feti si ọrọ mi: Nitori awọn wọnyi ko mutiyo, 
bi ẹyin ti fi pe.” Ṣugbọn o lọ taara sinu Iwe Mimọ, “Ṣugbọn eyi ni ọrọ ti a ti sọ lati ẹnu wolii Joẹli wa pe: 'Ọlọrun 
wipe, Yoo si ṣe ni ikẹyin ọjọ, ”Emi yoo tu ninu Ẹmi mi jade sara eniyan gbogbo.“ Bi a ṣe kọkọ bi ijọ niyẹn.

52

Ẹni melo ni o gbagbọ wipe Ọlọrun jẹ alailopin? A jẹ wipe ko lee yipada. Bi iyẹn ba jẹ ero Rẹ nipa ijọ ni 
ibẹrẹ, iru ijọ yẹn naa ni Oun yoo ni ni igba ikẹyin. Ko lee yipada.

Nitorina, bawo ni ẹ ṣe fẹ fi ọwọ bibọ rọpo rẹ, tabi bibu omi wọnni lara, tabi nkan miiran, eyiti ko ṣẹlẹ 
nibẹyẹn? Ọkọọkan awọn aposteli naa pada si iyẹn,

lẹyin ti wọn ti ṣetan… Ẹmi Mimọ ti ba le wọn. Peteru wipe, “A ha lee ṣòfin omi, niwọn bi awọn wọnyi ti 
gba Ẹmi Mimọ bi awa naa ti ṣe ni ibẹrẹ?” O si paṣẹ ki a baptiisi wọn ni orukọ Jesu Oluwa. Bẹẹ ni.
53

Pọọlu lọ, o ri awọn eniyan kan ti wọn n pariwo, ti wọn n ni akoko ti o dara, awọn ọmọ ijọ Onitẹbọmi kan ti 
wọn n yin Ọlọrun, o si wipe (Iṣe Awọn Aposteli 19), o ni, “Ẹyin ti gba Ẹmi Mimọ lati igba ti ẹyin ti gbagbọ?”

Wọn ni, “Awa ko mọ bi Ẹmi Mimọ kan wa.”

O ni, “Bawo ni a ṣe baptiisi yin?

Wọn ni, “Ẹniti o baptiisi Jesu ni, Johanu Onitẹbọmi.”

O ni, “Bẹẹni. Iyẹn ko ṣiṣẹ mọ.” (Peteru ti ṣe edidi rẹ ni ọjọ Pẹntikọsti. Oun ni o ni awọn kọkọrọ naa, ṣe o 
ye yin.) O ni, “Iyẹn ko ṣiṣẹ mọ. A nilati tun pada baptiisi yin.” Nitorinaa, o tun baptiisi wọn ni orukọ Jesu Kristi 
Oluwa; o gbe ọwọ rẹ le wọn, wọn si ni iru abajade kannaa ti wọn ni ni ibẹrẹ. Ẹmi Mimọ ba le wọn. Wọn bẹrẹ 
si fedefọ, wọn si n sọtẹlẹ.

Bi ijọ ṣe ri niyẹn ni gbogbo iran.54

Ibiti o ti kọkọ bẹrẹ niyi. “Mo mọ suuru rẹ, ati ifarada rẹ. Mo mọ iyẹn. Ranti, emi ni Ẹniti n rin larin awọn 
ọpa fitila. Mo mọ suuru rẹ, ati iṣẹ rẹ, ati laalaa ifẹ rẹ, ati ifẹ rẹ, ati bẹẹ bẹẹ lọ. Mo mọ ohun gbogbo ti o ti ṣe. 
Mo si mọ wipe o ti dan awọn eniyan wọnyi wo, ti wọn n pe ara wọn ni wolii, aposteli, o si ri i wipe opurọ ni 
wọn.”

Ọrọ ti o le niyẹn, tabi bẹẹkọ? Emi kọ ni o sọ iyẹn; Oun ni. O ni opurọ ni wọn.

Ṣugbọn Bibeli wipe, “Ẹ dan ẹnikan wo. Bi ẹnikẹni ba wa laarin yin, ti o jẹ ẹni ẹmi tabi wolii, tabi ti o sọ pe 
oun jẹ bẹẹ, emi, Oluwa, yoo fi ara mi han fun-un. Emi yoo ba a sọrọ ninu iran, ati ninu ala. Ti ohun ti o sọ ba 
ṣẹ, ẹ gbo tirẹ. Ẹ maṣe bẹru rẹ, nitori mo wa pẹlu rẹ. Ṣugbọn ti ko ba ṣẹ, ẹ maṣe gbọ tirẹ. Ko ni Ọrọ mi,” ṣe ẹ 
ri i. Ti o ba jẹ Ọrọ Rẹ, yoo ṣẹlẹ.

55

Wọn ri i wipe awọn eniyan wọnyi ko ṣe bii Bibeli. Wọn n gbiyanju lati ṣe nkan miiran. Mo fẹ ki ẹ gbe ironu 
yin wọ bayi, bi a o ṣe de ibi awọn koko laipẹ yii. O sọ pe, “Mo ri ohun ti o … wipe o ni ifarada, ati suuru pẹlu 
wọn. O ti dan wọn wo, o si ri i wipe wọn ki iṣe aposteli. Wọn ki iṣe bẹẹ.”

Bi mo ṣe sọ ni ibẹrẹ, ki a to tun bẹrẹ lori eleyi, gbogbo isọji ni o maa n bi ibeji. Ọkan jẹ ẹni ẹmi; ọkan jẹ 
ẹni ara, ẹni aye. “Mo darapọ mọ ijọ. Emi naa dara bii ẹnikẹni.” Ohun ti isọji yii bi niyẹn. Ohun ti gbogbo isọji… 
Ohun ti Luther bi niyẹn. Ohun ti Irenaeus bi niyẹn. Ohun ti Martin Mimọ bi niyẹn. Ohun ti Columba bi niyẹn. 
Ohun ti Wesley bi niyẹn. Ohun ti Afede-ajeji-sẹri-Ẹmi-Mimọ bi niyẹn. Bẹẹ gan-an ni.

56

Ṣe ẹ ri bi wọn ṣe lọ sinu irugbin? - wọn kọ awọn ile-ijọsin wọn, wọn si lọ kuro, awọn ibiti ti o dara, ti o si 
tobi? Kai, wọn yoo dide, wọn yoo si ka Ijẹwọ Igbagbọ Awọn Aposteli! “Mo gbagbọ ninu ijọ Katoliiki Roomu 
mimọ, ati idapọ awọn eniyan mimọ.” Ẹnikẹni ti o ba gbagbọ ninu idapọ awọn eniyan mimọ, abokusọrọ ni. 
Ohukohun ti o ba n ba oku sọrọ, ti eṣu ni. Otitọ niyẹn.

Alagbawi kanṣoṣo ni a ni laarin Ọlọrun ati eniyan. Ọkunrin naa, Jesu Kristi. Bẹẹ ni. Ohun ti Peteru sọ 
niyẹn.

Ẹyin ara ijọ Katoliiki si sọ pe oun ni poopu akọkọ. Peteru, ti o jẹ poopu akọkọ, ẹniti o ba Jesu rin, o si 
wipe, “Ko si alagbawi miiran laarin Ọlọrun ati eniyan.” Awọn wọnyi … ẹyin si ti ni ẹgbẹẹgbẹrun awọn miiran 
loni.

57

Eeṣe ti o fi yipada pupọ to bẹẹ, ti ijọ ba jẹ alailee ṣe aṣiṣe, ti ko si yipada? Ẹ n ṣe gbogbo isin yin ni ede 
Latin, ki o ma baa yipada? Ki lo ṣẹlẹ? Nibo ni ẹ ti ri Ijẹwọ Igbagbọ Awọn Aposteli ninu Bibeli? Ti awọn aposteli 
ba ni ijẹwọ igbagbọ kankan, ohun ti o jẹ ni, “Ẹ ronupiwada, ki a si baptiisi olukuluku yin ni orukọ Jesu Kristi 
fun imukuro ẹṣẹ yin.” Ko si ẹkọ adamọ miiran ti mo gbọ wipe wọn ni, tabi wipe wọn n ka ohunkohun.

Ṣugbọn nigbati o kan ijọ Roomu Mimọ, ati gbogbo awọn nkan wọnyi, ati “Baba, Ọlọrun Olodumare, 
olupamọ ọrun oun aye,” isọkusọ niyẹn. Bẹẹ ni. Ko si ninu Bibeli. Ko si iru nkan bẹyẹn ninu Iwe Mimọ. 
Atọwọda ẹkọ-adamọ ti wọn gbe kalẹ ni, ṣugbọn o jẹ… Gbogbo adura wọn, ati ohun gbogbo, adabọwọ ni.

58

A lee ri i loni, wipe awọn ijọ Alatako Katoliiki, nigbati a de ibi yii, wọn kuro lara wọn. Gẹgẹbi Billy Graham 
ṣe sọ ni ọjọ Aiku, “Awọn eniyan naa ti wa ninu aṣiṣe pupọ tobẹẹ ti wọn ro wipe awọn tọna, bẹẹni wọn si 
kuna.” Bẹẹ ni. Otitọ niyẹn. Inu mi dun wipe mo… Lootọ, mo mọ wipe Billy Graham gba Ẹmi Mimọ labẹ 
George Jẹffries nibẹyẹn. Ṣugbọn lọjọ kan, yoo jade kuro ninu nkan yẹn. Ọlọrun n lo o nibẹyẹn bayi, nitori o 
lee mi ijọba yẹn, eyiti ẹnikẹni ko lee ṣe, boya ti ẹnikẹni ko lee de ibẹ. Ṣugbọn ẹ lee ri iwaasu rẹ, wipe nkankan 
wa lẹyin rẹ, nitori awọn ijọ Onitẹbọmi ti wọn n bọ ọwọ wọnyi. Bẹẹni, sà.

Ni bayi.59

Emi mo iṣẹ rẹ, … ati suuru rẹ, … bi iwọ ko ti lee…

Ẹ jẹ ki a wo o, mo ni…

Emi mọ iṣe rẹ, ati laalaa rẹ, ati suuru rẹ, … ati bi ara rẹ ko ti gba awọn ẹni buburu: ati bi iwọ si ti dan 
awọn ti n pe ara wọn ni aposteli, ti wọn ki isi iṣe bẹẹ wo, ti iwọ si ri i wipe eleke ni wọn:

O ri i wipe opurọ ni wọn. Bawo ni wọn ṣe mọ iyẹn? Wọn ko maa sọ ohun ti Ọrọ naa sọ. Bi ẹnikan ba sọ 
wipe Bibeli yii sọ ni Heberu 13:8, wipe, Jesu Kristi, ọkannaa lana, loni, ati titi lae; ti ẹnikan si sọ pe, “Ah, ọjọ 
iṣẹ-iyanu ti kọja,” opurọ ni iru ẹni bẹẹ.

Ti Bibeli ba wipe, “Ẹ ronupiwada, ki a si baptiisi olukuluku yin ni orukọ Jesu Kristi fun imukuro ẹṣẹ yin,” ti 
ibi gbogbo ninu Bibeli si sọ nkan kannaa; ti gbogbo awọn ti a baptiisi ni igba Bibeli, ti a baptiisi wọn ni orukọ 
Jesu Kristi; o si paṣẹ fun wọn ki a baptiisi wọn, ki a bu omi wọn ara wọn, tabi nkan miiran bẹyẹn, opurọ ni iru 
ẹni bẹẹ, a ri i wipe wolii eke ni.

Mo lero wipe n ko pa yin lara, ṣugbọn, arakunrin, a ko lee fi ọwọ ọmọde mu nkan yii. Akoko to lati mu 
ibọwọ kuro, ki a si fi ọwọ gidi mu ihinrere, ṣe o ye yin. Otitọ niyẹn.

Ẹ fi ohun ti o yatọ han mi. Ẹ fi ibiti a ti baptiisi ẹnikan han mi ni ọna miiran yatọ si orukọ Jesu, bikoṣe ijọ 
Katoliiki.
60

Nitorinaa, ti a ba baptiisi rẹ ni ọna yẹn, o ko si ninu ijọ Kristẹni; inu ijọ Katoliiki ni o wa, nitori a baptiisi 
rẹ… Iwe katikisiimu wọn, ti wọn pe ni “Alejo Ọjọ Sunday,”… Wọn beere wipe, “Ṣe a o gba awọn ijọ Alatako 
Katoliiki la?”

Wọn ni, “Ọpọlọpọ wọn ni a o gbala, nitoripe wọn ni baptisiimu tiwa, ati ọpọ nkan bẹyẹn.” Wọn ni, “Wọn n 
sọrọ nipa Bibeli; Bibeli si wipe, 'Ẹ baptiisi ni orukọ Jesu Kristi.' Awa si ti mu u kuro nibẹ, a ti fi 'Baba, Ọmọ ati 
Ẹmi Mimọ' si i, wọn si ti tẹriba fun-un.” Dajudaju.

Ki iṣe baptisiimu Kristẹni; baptisiimu Katoliiki ni. Njẹ ẹ gbọ mi ni alẹ ijelo wipe, “Ṣe a ti baptiisi rẹ ni 
baptisiimu Kristẹni?” Baptisiimu Kristẹni - Kristi, Jesu Kristi; ki iṣe ni awọn apejẹ kan.

Ẹsẹ ikẹta bayi. O dara. Ẹsẹ ikeji ati ikẹta. Ẹsẹ ikẹta bayi:61

Ti iwọ si ti farada iya, ti iwọ si ti ni suuru, ati nitori orukọ mi, ti o si fi aya ran-an, ti aarẹ ko si mu ọ.

“Nitori orukọ mi.” Njẹ ẹ kiyesi i wipe wọn ni suuru? Kini wọn ṣe laalaa fun? Orukọ Rẹ. Ṣe ẹ ri i wipe 
orukọ yẹn ni o gbe ijọ yẹn ro? Ẹ kiyesi i, nigbati a ba de ibẹ ni aarin ọsẹ, bi iyẹn ṣe parẹ, ti o si wọ inu orukọ 
miiran. “Iwọ ti ni suuru, o ti ṣe laalaa, ati bẹẹ bẹẹ lọ, nitori orukọ mi.” Wọn ṣe laalaa nitori orukọ Rẹ, lati jẹ ki 
orukọ Jesu Kristi ga ju gbogbo ijọ lọ, ju ohunkohun lọ, jẹ ki o jẹ akọkọ.

“Ohunkohun…,” ni Bibeli sọ, “ohunkohun ti ẹyin ba n ṣe ni ọrọ tabi ni iṣe, ẹ ṣe gbogbo rẹ ni orukọ Jesu 
Kristi.” Ṣe bẹẹ ni? Ohunkohun ti ẹ ba n ṣe ni ọrọ tabi ni iṣe. Ti o ba ṣe igbeyawo, ṣe igbeyawo fun ẹnikan… 
Ti o ko ba lee … ti igbeyawo wọn ba doju ru, maṣe ṣe igbeyawo fun wọn rara, ṣe o ye yin. Ti o ko ba lee sọ 
pẹlu ominira wipe, “Mo sọ yin di ọkọ ati aya ni orukọ Jesu Kristi,” jẹ ki wọn maa lọ. O dara. Ti o ba fẹ baptiisi 
wọn, baptiisi wọn ni orukọ Jesu.

Ti o ba nilati ṣe ohunkohun, ti o ko si lee ṣe e ni orukọ Jesu, fi i silẹ. Ẹnikan sọ pe, “Mu ọti diẹ.” O ko lee 
ṣe iyẹn ni orukọ Jesu, nitorinaa, fi i silẹ. Ti ẹnikan ba sọ pe, “Ta ayo kaadi diẹ.” O ko lee ṣe iyẹn ni orukọ 
Jesu, nitorinaa, fi i silẹ. Ọrọ apara ti ko dara nibi àsè yin… O ko lee sọ iyẹn ni orukọ Jesu, nitorinaa, fi i silẹ, 
ṣe ẹ ri i. O ko lee wọ ṣokoto penpe ni orukọ Jesu, nitorinaa, fi i silẹ.

62

Mo lee tẹsiwaju, ṣugbọn ẹ mọ ohun ti mo n sọ. O dara. O ko lee ṣe iyẹn … ohun ti o ko lee ṣe ni orukọ 
Rẹ, fi i silẹ, nitoriti O wipe, “Ohunkohun ti ẹ ba n ṣe ni ọrọ ati iṣe, ẹ ṣe gbogbo rẹ ni orukọ Jesu Kristi.” O 
dara.

Ni bayi, a o… O yin wọn fun iyẹn.63

Ni bayi, emi yoo sọrọ nipa ẹsun ti o wa ni ori kẹrin … tabi ẹsẹ kẹrin.

Ṣugbọn eyi ni mo ri wi si ọ, pe, iwọ ti fi ifẹ rẹ iṣaaju silẹ.

Ah. “Mo ri nkankan wi si ọ. O ti ni suuru. O ti farada nitori orukọ mi.” Njẹ iyẹn ki yoo ha jẹ ohun ti o dara 
fun Ijọ yii loni? Bẹẹni, sà. “O ti ṣe daradara. O ti ni ọpọlọpọ suuru, o si ti farada a fun igba pipẹ. Ṣugbọn ohun 
ti o wa nibẹ ni wipe… O ti farada nitori orukọ mi. Mo mọ̣ riri gbogbo iyẹn. Mo yin ọ fun iyẹn. Gbogbo iyẹn 
dara. Mo si ri i wipe o ti dan awọn ti wọn pe ara wọn in aposteli wo, ati bẹẹ bẹẹ lọ, o si ri i wipe opurọ ni wọn. 
Wọn ko tẹle Ọrọ naa. Mo mọ riri gbogbo iyẹn.

“Ṣugbọn ohun kan ni mo ri wi si ọ, iyẹn ni wipe, o ti fi ifẹ rẹ iṣaaju silẹ. O fi ifẹ naa silẹ, eyiti o ni nigbakan 
fun awọn ipade rere atijọ wọnyẹn, awọn ipade Ẹmi Mimọ, o si ti n pada sinu ilọwọọwọ… O ti wa pẹlu ”Baba 
wa….“ Isọkusọ ni, ṣe ẹ ri i.

Gbogbo awọn ẹgbẹ wọnyi, ẹnikan si nilati jade wa, pẹlu aṣọ nla lọrun rẹ, ṣe ẹ mọ, lati kọrin ninu ẹgbẹ 
akọrin, ṣe ẹ mọ; pẹlu ororo ni gbogbo irun wọn, ati ohun gbogbo, ati ọpọlọpọ ọda ni oju wọn; wọn si n kọ orin 
bii angẹli.

64

Nibi laipẹ yii, ti ko ba jẹ ipade Oral Roberts, emi iba pe awọn eniyan kan jade. Mo wa nibi agọ ajọ awọn 
Ọkunrin Oniṣowo, wọn si ṣe e ni… A ko ni … mo nilati sọrọ ni alẹ ọjọ yẹn. Wọn ko lee ṣe e ni ile-itura yẹn, 
wọn si gbe mi lọ si ile Oral Roberts.

Nigbati mo joko si iyara ikawe Oral, awọn ọmọ ijọ Afede-ajeji-sẹri-Ẹmi-Mimọ kan wa nibẹ - awọn 
ọdọmọkunrin ati ọdọmọbinrin, awọn ọmọ ọdun mẹrindinlogun, mẹtadinlogun, mejindinlogun, gbogbo wọn 
duro sibẹ, awọn bii ọgbọn tabi ogoji - wọn fẹ kọ orin kan … o dabi ẹniti o n wa ojurere, bii ẹnikan ti Becky sọ 
fun mi nipa rẹ, Tchaikovsky, tabi iru awọn nkan bẹyẹn. Emi ko mọ - iru awọn orin bẹyẹn, orin akanṣe. Wọn 
wa nibẹ.

Awọn arakunrin fẹ gba ọrẹ ninu ipade naa. Ọkọọkan awọn wọnyi si kọja lọ, wọn gbe ife kekere kan dani,

wọn n ṣe bii afọju. Pẹlu gbogbo ẹ̀fẹ̀, ati oriṣiriṣri ti ẹ tii gbọ ri, laarin awọn ọmọkunrin ati ọmọbinrin wọnyẹn, 
wọn n sọrọ bii ohun gbogbo. Ọda ti o wa lẹnu awọn ọmọbinrin naa pọ tobẹẹ, ti o fẹrẹ lee kun ile Oral. Wọn 
wa nibẹ, wọn si n pe ara wọn ni Afede-ajeji-sẹri-Ẹmi-Mimọ. Wọn ti sọ ifẹ wọn iṣaaju nu.

Mo gba pẹlu David DuPlessis, wipe, “Ọlọrun ko ni ọmọ-ọmọ.” Rara, sà. A ni awọn ọmọ-ọmọ ijọ Eleto, a 
ni awọn ọmọ-ọmọ ijọ Onitẹbọmi, a ni awọn ọmọ-ọmọ ijọ Afede-ajeji-sẹri-Ẹmi-Mimọ; ṣugbọn Ọlọrun ko ni 
ọmọ-ọmọ kankan. Ọmọkunrin ati ọmọbinrin ni ẹ jẹ. O ko lee wọle wá ni orukọ mama tabi baba rẹ, nitoripe 
wọn jẹ ọkunrin rere ati obinrin rere. O nilati san gbese kannaa ti wọn san. A nilati bi o bi a ṣe bi awọn naa. 
Ọlọrun ko ni ọmọ-ọmọ rara. Ọmọkunrin tabi ọmọbinrin ni ọ; iwọ ki iṣe ọmọ-ọmọ. Ohun kan ti o daju niyẹn.

65

Mo lọ sibi ipade kan, ninu ijọ Pentecostal Assembly kan ti o dara. Ọmọ, o yẹ ki ẹ ri bi awọn obinrin yẹn 
ṣe tuka nigbati wọn ri mi ti mo n wọle bọ - pẹlu irun ti wọn ti ge kuru, ati awọn ohun kekere yẹn … ilaji aṣọ, 
wọn fẹrẹ dabi adiye ti ko ni iyẹ, wọn fun ara wọn mọ inu aṣọ - awọn obinrin ijọ Afede-ajeji-sẹri-Ẹmi-Mimọ, 
wọn wọ aṣọ bii aṣẹwo. Ẹ o jihin fun-un lọjọ idajọ. Ẹ o jẹbi panṣaga ṣiṣe. Jesu wipe, “Ẹnikẹni ti o ba wo 
obinrin lati ṣe ifẹkufẹ si i, o ti ṣe e tan ninu ọkan rẹ.” Ti o ba fi ara rẹ han niwaju ọkunrin bẹyẹn, tani o jẹbi? Ṣe 
iwọ ni, tabi ọkunrin yẹn?

66

Ṣe ohun ti o tọ. Sa fun gbogbo ohun ti o jọ ibi. Bi o ṣe ri niyẹn.

Kini ẹ ṣe? Wọn sọ ifẹ wọn iṣaaju nu.67

O ko lee mu wọn lọ si kọrọ ibikan, ki wọn maa lu agogo, tabi ki wọn pa atẹwọ, ki wọn maa yin Ọlọrun. 
Rara. Wọn yoo kọ orin akanṣe kan, pẹlu ọpọlọpọ aṣọ lọrun wọn. Wọn ti sọ ifẹ wọn iṣaaju nu. Ohun ti o ṣẹlẹ 
si ijọ akọkọ niyẹn. Wọn nilati ṣe bii aye.

Wọn nilati wọ aṣọ bii ti aye, ki wọn dabi aye, ki wọn ṣe bii aye, ki wọn si ni ẹniti wọn fẹran lara awọn 
oṣere ori ẹrọ tẹlifisan, ṣe ẹ mọ. Wọn ko lee ṣe ki wọn ma wo, “A Fẹran Suzy,” tabi nkan miiran, ṣe ẹ mọ. 
Wọn ṣaa nilati wo o ni. Wọn yoo joko sile, wọn ki yoo lọ si ipade adura, ati ohun gbogbo bẹẹ, lati wo o. Ti 
wọn ko ba ṣe bẹẹ, wọn yoo ba oluṣọ-aguntan wọn wi, ki o lee jẹ ki wọn tete jade isin, ki eto ori tẹlifisan yẹn to 
bẹrẹ, ki wọn lee lọ si ile lọ wo o. Ifẹ aye ju ifẹ Ọlọrun lọ!

Ẹ ti tutu ju. Ẹ ko lee ṣe “Amin” mọ. Akiika, yoo pa ọda ẹnu wọn rẹ. Wọn ko ni i mọ… Iyẹn ijọ Afede-ajeji-
sẹri-Ẹmi-Mimọ. Ki iṣe ijọ Onitẹbọmi o. Awọn yẹn ko tilẹ ni i lati ilẹ wa … ati ijọ Alagba. Mo n sọrọ nipa ijọ 
Afede-ajeji-sẹri-Ẹmi-Mimọ. Bẹẹ ni.

Mo mọ wipe o ba ni ninu jẹ, arakunrin. Ṣugbọn a n fẹ ibi kan ninu gbogbo nkan yii. O nilati ni ikú ki o to ni 
ìbí. Otitọ niyẹn. Ṣugbọn bi o ṣe ri niyẹn. Ẹ ti fi ifẹ yin iṣaaju silẹ.

Ti Ọlọrun ba ni iyẹn ri wi si ijọ, O ri wi si iyẹn naa pẹlu. “Nitori o ti fi ifẹ rẹ iṣaaju silẹ, mo ri wi si ọ pẹlu. 
Mo ri nkankan wi si ọ. Ẹsun mi niyẹn. O ni akoko ti o dara nigbakan, ṣugbọn o ti n jẹ ki aye wọle, o si ti n di 
tutu. O si n jẹ orukọ mi, o si n ṣe awọn nkan ti o tọ, o si ni ọpọlọpọ suuru ati bẹẹ bẹẹ lọ. O n ṣiṣẹ … o dabi 
ibakasiẹ. O kan n ṣe laalaa ati iṣẹ ni.”

68

Akiika! Wo o, o ti fi oore-ọfẹ silẹ, ati igbagbọ, ati agbara, lati fi rọpo laalaa ati iṣẹ. “O dara, jẹ ki n sọ fun 
ọ, Arakunrin Branham, gbogbo obinrin opo ti mo ba ri ni mo n ran lọwọ.”

Ko buru, ohun ti o dara niyẹn. Mo yin ọ fun iyẹn. Ṣugbọn ifẹ iṣaaju yẹn da, eyiti o ni ni igba kan? Ayọ ti o 
ni tẹlẹ da? Bi Dafidi ṣe kigbe ni igba kan. “Oluwa, da ayọ igbala mi pada fun mi.” Awọn ipade adura gbogbo 
oru naa da, ati omije ni oju rẹ?

Akiika! Eruku ti wa lara Bibeli, jankaawọ si wa lara rẹ. Iwe itan ifẹ atijọ kan ni o n ka, ati iroyin, ati awọn 
nkan - ati awọn nkan ti ko yẹ ki a tẹ jade sita, ti o yẹ ki a sọ sori akitan. Awa ijọ Afede-ajeji-sẹri-Ẹmi-Mimọ si 
mu u, a n fi ara nu wọn, bii eṣinṣin ori akitan. Bẹẹ ni. Ọlọrun ṣaanu!

Ohun ti a nilo ni ki a pada si ifẹ wa iṣaaju, ki a pada si Pẹntikọsti. O yẹ ki n kuro lori iyẹn. O dara, ṣugbọn 
ẹ mọ ohun ti o jẹ lati fi ifẹ iṣaaju silẹ.

Ẹsẹ ikẹrin, ẹsẹ ikarun bayi. Ikilọ ni ẹsẹ ikarun, ikilọ ni: ranti, ki o si ronupiwada, ṣe ẹ ri i.69

Nitorinaa, ranti ibiti iwọ gbe ti ṣubu [Nibo ni o ti wá? Lati Pẹntikọsti ni o ti ṣubu si ibiti o wà bayi, o n pada 
sẹyin], ki o si ronupiwada, ki o si ṣe iṣẹ rẹ iṣaaju [tun pada si Pẹntikọsti]; bi ko si ṣe bẹẹ, emi yoo si tọ ọ wa, 
emi yoo si ṣí ọpa fitila rẹ kuro ni [t-i-r-e … ṣe ẹ ri ẹniti o jẹ, tabi ẹ ko ri i?] ni ipo rẹ, bikoṣe bi iwọ ba 
ronupiwada.

Iyẹn ni wipe, ti ẹ ba ni oluṣọ-aguntan ti o kun fun Ọlọrun, ti o kun fun Ẹmi Mimọ, ti ẹ si gbiyanju lati fi si 
abẹ akoso yin, wipe, “Ko buru, ti o ba sọ ohunkohun nipa wipe a ni awọn ẹgbẹ akọrin ti a fi aṣọ wọ… Ti o ba

sọ ohunkohun nipa wipe a kun ọda si oju wa, awa yoo le e jade.” Maṣe daamu, Ọlọrun yoo ṣe e ki ẹ to ni 
anfaani lati ṣe e. Yoo jade lọ, yoo si lọ waasu si awọn okuta loju titi, ki o to gbabọde pẹlu iru nkan bẹyẹn. Ti ẹ 
ba ni oluṣọ-aguntan ti o n sọ otitọ fun yin, o yẹ ki ẹ bu ọla fun Ọlọrun, ki ẹ si duro ninu Ẹmi, ki ẹ sin Ọlọrun, ki 
ẹ mọ wipe ẹ o sọnu, ti ẹ ko ba ṣe bẹẹ, ṣe o ye yin.

Ṣugbọn awọn eniyan n gbe igbe-aye loni bi ẹni wipe eyi nikan ni ohun ti o wà, ki a kan gbe lori ilẹ aye yii, 
wipe ko ju bẹẹ lọ. O ko mọ wipe o ni ọkan kan, eyiti yoo fi ibi yii silẹ, ti yoo si lọ si ibomiran. Ibi yii ni iwọ yoo si 
ti ṣe edidi ibiti o n lọ, bi o ṣe n gbe igbe-aye rẹ, bi o ti n ṣe. O n di eniyan sinu, o n hu iwa ika, ati ohun gbogbo 
bẹẹ - lẹyinnaa, iwọ yoo sá lọ sinu ijọ. Oluwa ṣaanu! Whew! Itiju ni fun ọ. O n ko ẹgan ba orukọ Kristi. Tabi 
bẹẹkọ? Ṣe a ko maa ṣe bẹẹ?

70

Ọmuti ko pa ijọ lara. Iyẹn kọ. Ki iṣe aṣẹwo ni o n pa ijọ lara. Awọn eniyan ti wọn n jẹwo wipe Kristẹni ni 
awọn, awọn ni wọn n pa ijọ lara. A mọ ẹniti ọmuti jẹ, ati ẹniti aṣẹwo jẹ. Nigbati awọn arabinrin wa ba n wọ 
aṣọ bii ti aṣẹwo, iyẹn yatọ. Ohun ti o n pa ijọ lara niyẹn. Nigbati ọkunrin ba n mu ọti bii ọmuti, ohun ti o n pa ijọ 
lara niyẹn. Wọn n jẹwọ wipe Kristẹni ni awọn, wọn si n ṣe bẹyẹn.

Awọn eniyan n wo iwọ ti o n darukọ… “Ki ẹniti n pe orukọ Jesu Kristi kuro ninu ẹṣẹ,” ṣe ẹ ri i. Kuro nibẹ. 
A kuna pupọ, ẹyin ara. Emi, iwọ, gbogbo wa. A kuna ohun ti Kristi n fẹ ki a jẹ. Nibi loni, akoko ti to lati fi 
gbogbo ẹṣẹ ti o rọrun lati di mọ wa si ẹgbẹ kan, ki a si fi suuru sa ere ije ti a gbe ka iwaju wa. Ẹyin oniwaasu, 
bẹẹni, ẹyin ara. Otitọ gidi niyẹn.

“Ranti, ki o si ronupiwada, bi ko ṣe bẹẹ, emi yoo mu imọlẹ irawọ rẹ kuro ni ipo rẹ.” Kini ipo rẹ̀? Inu ijọ ni. 
“Ṣugbọn ti o ko ba ronupiwada, ki o si pada si ibiti o wa ni iṣaaju, emi yoo mu oluṣọ-aguntan rẹ kuro lodo rẹ, 
emi yoo mu u kuro ni ipo rẹ̀. Emi yoo fi i si ibomiran, nibiti … nibiti emi yoo ti fi itanṣan imọlẹ mi ti o n tan 
han.” Iyẹn ko mu ironujinlẹ wa bi?

71

Akoko ti to fun awọn ijọ lati ronupiwada. Akoko ti to fun ijọ Afede-ajeji-sẹri-Ẹmi-Mimọ lati mu awọn 
ọmọwe wọnyi kuro lori pẹpẹ iwaasu, ki ẹ si fi oniwaasu atijọ sibẹ, ẹniti yoo sọ otitọ fun yin; ki iṣe ẹniti yoo 
maa fi ọwọ ra yin lori, ti yoo si fi ijọ ṣe ounjẹ oojọ, pẹlu owo nla, ati iru nkan bẹyẹn; ati ọgbọn ori, pẹlu ere-ije 
ẹṣin diẹ, ati ase ọbẹ, ati ohun gbogbo miiran. Akoko ti to lati pada sinu ihinrere.

Emi ko bikita bi ẹ ti kere to. “Nibiti ẹni meji tabi mẹta ba pejọ pọ, emi yoo wa ni aarin wọn.” “Ronupiwada, 
bi ko ṣe bẹẹ, emi yoo wa mu ọpa fitila rẹ kuro; emi yoo ran-an lọ, aijẹbẹẹ … ṣaa maa tan imọlẹ rẹ.”

Ẹsẹ ikẹfa bayi. Eyiti a o ni iṣoro pẹlu rẹ niyi. Bikoṣepe ẹ ronupiwada, yoo wa mu oluṣọ-aguntan kuro.72

Ṣugbọn eyi ni iwọ ni, …

Ẹ ranti bayi. Ẹ maṣe padanu eleyi. Eyi ni yoo so gbogbo awọn ti o ku papọ, titi de iran ti a wa ninu rẹ 
bayi. Ṣe inu gbogbo yin dun? [Ijọ sọ pe, “Amin.”] Ṣe ẹ n kanju? [Ijọ sọ pe, “Rara.”] O dara. O dara. Ẹ farada a 
diẹ si i. [Arakunrin kan ninu ijọ sọ pe, “Ẹ lo gbogbo oru.”] Ẹ ṣeun.

Ṣugbọn eyi ni iwọ ni, … [Wọn ni nkankan ni igba yẹn, tabi bẹẹkọ? Njẹ kini wọn ni?] … pe iwọ korira iṣe 
awọn Nikolaitani, eyiti emi pẹlu si korira.

“Iwọ korira iṣe awọn Nikolaitani wọnyẹn…” Nigbati mo wa ni iyara ikẹkọ loni, mo ko nkankan silẹ nipa 
iyẹn. Mo fẹ ki ẹ feti silẹ daradara bayi. O wa ni bii oju ewe meji. Ẹsẹ ikẹfa n yin wọn, o si gba. Iyẹn ni wipe ijọ 
ati Ọlọrun gba nkan kannaa, wipe wọn korira iṣe awọn Nikolaitani. Ajara tootọ … ajara tootọ, ijọ tootọ ti o wa 
ninu ijọ Efesu yii…

Ẹ ranti, gbogbo ijọ ni o ni awọn ẹni ara, gbogbo ijọ ni o si ni awọn ẹni ẹmi. Ibeji ti gbogbo isọji maa n bi 
niyẹn, wọn si wa ninu gbogbo ijọ. Wọn bẹrẹ rẹ ni iran yii, o si pari si iran yii; nikẹyin, awọn ẹni ara gba akoso 
ni igba ijọ Tiatira, Luther si tun pada fa a jade. Ni bayi, o tun ti n pada sibẹ.

73

Ṣe ẹ ri ẹsin ara yẹn? Ko si iyatọ laarin iyẹn ati ẹsin Katoliiki. Nkan kannaa ni gbogbo wọn. Gbogbo ẹgbẹ 
ijọ eniyan ni o ti wọ inu rẹ. Ọlọrun ko fi ọgbọn ori gbe ijọ Rẹ kalẹ. Ohun ti wọn n gbiyanju lati ṣe nibi yii niyẹn, 
ẹ kiyesi i, ki ẹ si wo o, ti ko ba ri bẹẹ. Iyẹn fihan yin, bi awọn ijọ ti a ti ọwọ eniyan gbe kalẹ ṣe jẹ ẹni ẹgun to. O 
ṣajeji si ijọ titun yii, ijọ Majẹmu Titun.

Ṣugbọn eyi ni iwọ ni, pe iwọ korira iṣe awọn Nikolaitani, eyiti emi pẹlu si korira.74

Ajara tootọ korira iṣe ara ti awọn Nikolaitani. Bẹẹ naa ni Ọlọrun pẹlu. Ohun ti o jẹ iṣe ninu ijọ Efesu, ninu 
ijọ awọn ara Efesu, ni o di ẹkọ ninu ijọ Pergamu. Ni Efesu, ijọ akọkọ, iṣe ni. Ni ijọ ti o tẹle e, o di ẹkọ. Ṣe ẹ lee 
gbọ mi? Ṣe o ye yin bayi? Iṣe ni o jẹ ni Efesu. Ẹ kiyesi i. Nibi ni Pergamu, o di ẹkọ. O bẹrẹ nibi yii bi ọmọ-
ọwọ. Ni iṣẹju kan si i, a o ri ohun ti nkan yẹn jẹ. Eyi ni “awọn kọlọkọlọ,” ti Pọọlu sọ, iṣe awọn Nikolaitani.

Kini bayi… Ẹ jẹ ki a fọ ọrọ naa si wẹwẹ, ki a wo ohun ti a ni ki a to tẹsiwaju. Ọrọ ti a n pe ni “Nikolaitani” 
jẹ ọrọ ti o ṣajeji si mi. Gbogbo iwe ede Giriki ti mo lee ri ni mo ko jọ. Nikolaitani wa lati inu ọrọ “Niko,” N-i-c-k-
o. Ẹ duro na, mo gbagbọ wipe mo kọ ọ silẹ sibi yii. N-i-c-k-o, “Niko,” eyiti o tumọ si “lati ṣẹgun, tabi lati rọ̀  
lóyè.” Nikolaitani, rọ̀ lóyè, ṣẹgun, ọmọ ijọ.

75

Ohun ti wọn n gbiyanju lati ṣe nibi yii ni wipe, wọn n fẹ mu ijọ, nibiti Ọlọrun fi awọn oluṣọ-aguntan si, ti 
Ẹmi Ọlọrun si n ṣiṣẹ nipa awọn ẹbun ninu ijọ Ọlọrun alaaye; wọn bẹrẹ ẹkọ kan wipe awọn yoo ni awọn 
alufaa kan, ati awọn bisọọbu, ati awọn poopu, ati bẹẹ bẹẹ lọ, eyiti Ọlọrun sọ pe Oun korira. O korira rẹ sibẹ 
loni. Nikolaitani - “Niko,” bori, tabi rọ ijọ lóyè.

“Ọmọ-ijọ” ni ijọ. Ẹni melo ni o mọ wipe ọmọ-ijọ ni ijọ?

O dara. “Rọ̀ lóyè, tabi bori, tabi gba ipo ọmọ-ijọ.” Iyẹn ni wipe, wọn mu gbogbo ọwọ mimọ kuro, wọn gba 
gbogbo agbara kuro lọwọ ijọ, wọn fi si ọwọ awọn alufaa. Ki awọn ọmọ-ijọ maa gbe igbe-aye ti o ba wu wọn, 
ṣugbọn alufaa nikan ni o mọ́. Wọn gba Ẹmi Mimọ kuro lọwọ awọn eniyan, pẹlu iṣẹ-ami ati iṣẹ-iyanu ti o n tẹle 
wọn, wọn gba iyẹn kuro, wọn si fun wọn ni iran awọn alufaa; wọn mu Ẹmi Mimọ kuro, wọn fi ilana awọn 
alufaa rọpo rẹ.

76

Ṣe ẹ ri ohun ti o jẹ? O jẹ… Nikẹyin, o di… Ninu ijọ eleyi, iṣe ni; ṣugbọn nibi yii, o ti di ẹkọ; ni Tiatira, o gba 
akoso. Nigbati Luther jade, ko lee wa bẹẹ. O tun pada lọ, o tun gba akoso - awọn bisọọbu, igbakeji poopu, 
awọn bisọọbu agba. Tani ori ijọ Ọlọrun bikoṣe Oun funra Rẹ? Amin. Whew! Inu mi dun bayi.

Ẹmi Mimọ ni a ran lati ṣe akoso ijọ. Ki iṣe oniwaasu nikan; gbogbo ijọ ni. Ki oniwaasu nikan jẹ mimọ; 
gbogbo ijọ ni o ni Ẹmi Mimọ. Dipo iyẹn, dipo ki wọn jẹ ki Ẹmi ki o ṣe e, wọn ti mu akara ati ipanu diẹ, ati waini 
diẹ, wọn si pe e ni Ara Oluwa mimọ, eyiti o tumọ si Ẹmi Mimọ.

Bawo ni akara ati waini ṣe lee di ẹmi? Ti o ba jẹ wipe bi o ṣe ri niyẹn, o yẹ ki ẹ ka Iṣe Awọn Aposteli ori 
keji bayi: “Nigbati ọjọ Pẹntikọsti de lẹkunrẹrẹ, alufaa Roomu kan wa, o si wipe, 'Yọ ahọn rẹ sita.' O si fi akara 
sibẹ, oun si mu waini. O ni, 'O ti gba Ẹmi Mimọ bayi.'”

A ro wipe iyẹn buru. Bẹẹ ni.

Ẹ jẹ ki a tẹsiwaju… Inu ijọ Onitẹbọmi ni a ti gbe ọwọ le mi lati waasu. Ẹ jẹ ki a wo awa Onitẹbọmi, ati 
Eleto. Kini a ṣe? “Ti iwọ ba lee jẹwọ wipe Ọmọ Ọlọrun ni Jesu Kristi iṣe, a ti gba ọ la.” Eṣu gbagbọ wipe 
Ọmọ Ọlọrun ni, o si wariri nipa rẹ. Boya o tilẹ gba a gbọ ju ọpọlọpọ ọmọ-ijọ lọ. Eṣu gba nkan kannaa gbọ, o 
si wariri, nitoriti o mọ wipe oun ti ṣegbe.

77

Ẹ jẹ ki a wo ti ijọ Eleto. Wọn sọ wipe Johanu ko baptiisi; wipe o bu omi wọnni ni. Wọn ni ọpọlọpọ iho ni o 
wa ni agbegbe naa, ati wipe omi maa n sun kaakiri. Wọn sọ wipe o ni ipẹ eja kan, o si gbẹ koto kan. Wọn n 
waasu iyẹn nitootọ. Wipe o ni omi diẹ ninu koto yii, tabi wipe o fi ipẹ ẹja yii bu omi lati inu koto yii, o si fi wọ́n 
awọn eniyan lara. Isọkurọ! Ah, arakunrin!

O dara, ẹ jẹ ki a o wo o bayi. “Nigbati ọjọ Pẹntikọsti de lẹkunrẹrẹ, gbogbo wọn wa nibikan, ni ọkan kan. 
Oluṣọ-aguntan si sọkalẹ wa, o waasu iwaasu ti o dara, o si wipe, 'Fun mi ni ọwọ ọtun idapọ, a o si kọ orukọ 
rẹ sinu iwe.'”

78

Iyẹn ko dabi ẹni wipe o tọ, tabi bẹẹkọ? O lee ri iyẹn … ẹ ko lee ri iyẹn ninu iwe kajọ-kaṣu. Wọn mọ ju 
iyẹn lọ. Iwe Kajọ-kaṣu Ọjọbi Awọn Agba Obinrin tọna ju iyẹn lọ.

Kini o fa iyẹn nigbanaa? Awọn Nikolaitani ko ẹgbẹ awọn eniyan kan wa, lati yi Iwe Mimọ, ki wọn si da ijọ 
ẹlẹkọ-adamọ silẹ, eyiti ko lee jẹ ki Ọlọrun ṣiṣẹ ninu rẹ. Yoo ku sibẹ ni. Idi niyẹn ti O fi sọ nibi yii pe, “O ti ku. O 
ni orukọ kan wipe o wa laaye, ṣugbọn o ti ku.” Ọpọlọpọ wọn ni o ti ku, ti wọn ko si mọ ọ.

Emi ati aburo mi ọkunrin maa n pa ẹja nigbati a wa ni kekere nibi yii, mo si mu ijapa odo kan. Mo ge ori 
rẹ kuro, mo yọ ọ kuro lẹnu iwọ ẹja (n ko fẹ ni nkankan ṣe pẹlu rẹ), mo si sọ ọ si bebe odo. Aburo mi wa, o ni, 
“Kini o mu laipẹ yii?

79

Mo ni, “Ijapa odo ni.”

O ni, “Kini o fi ṣe?”

Mo ni, “Oun ni o wa nibẹyẹn, ori rẹ ni o wa nibẹyẹn.”

Oun si lọ sibẹ, o ni, “Ṣe o ti ku?”

Mo ni, “Dajudaju. Mo ti ge ori rẹ kuro lara rẹ. O gbọdọ ku.”

Lẹyin eyi, o mu igi kan, o si fẹ lọ ju ori ijapa odo yii sinu odo. Nigbati o ṣe bẹẹ, ijapa yii di ẹyín mọ igi naa. 
Ẹ mọ wipe wọn yoo maa ge nkan jẹ fun bii wakati kan tabi meji. O sa sẹyin.

O ni, “He, mo ro pe o sọ pe o ti ku ni.”

Mo ni, “O ti ku.”

O ni, “Ko buru, ko mọ bẹẹ.”

Bi ọpọlọpọ awọn eniyan ṣe ri niyẹn. O ti ku, ko si mọ ọ.

Awọn Nikolaitani. Akiika! O sọ pe, “Ẹ korira iyẹn.” O n mu gbogbo … alufaa rere mimọ, igbakeji poopu 
mimọ, bisọọbu mimọ.

Ẹyin kan ninu ijọ Afede-ajeji-sẹri-Ẹmi-Mimọ, “Alabojuto gbogbogboo nla naa, ẹ jẹ ki o maa bọ. Alabojuto 
gbogbogboo, yoo sọ fun ọ boya o lee ni isin imularada nibi yii tabi bẹẹkọ.” Halleluyah! Ẹmi Mimọ ni yoo sọ 
iyẹn tabi bẹẹkọ. Ọrọ Ọlọrun ti ko nipẹkun ni.

80

“O dara, Arakunrin Branham, awa gbagbọ wipe Bibeli kọni ni baptisiimu ni orukọ Jesu, ṣugbọn alabojuto 
gbogbogboo sọ pe ti a ba bẹrẹ iyẹn ninu ijọ wa, oun yoo le wa jade.” Tẹsiwaju. Bẹẹ ni. O tẹ mi lọrun ki wọn le 
mi jade nihin, ju ki wọn le mi jade lọhun. Nitorinaa, ti o ba yọ ohunkohun kuro nibi yii, a o le ọ jade kuro lọhun 
bakannaa. Nitorinaa, o sàn ki a le ọ jade nihin. Ti oun ba le ọ jade nihin, wọn yoo le ọ wọle lọhun. Nitorinaa, 
nkan kannaa ni. Nitorinaa, duro ti i.

A fẹ wa lọna ẹtọ. Akiika! Ohun ironujinlẹ ni, arakunrin. A nilati mu nkan yii tọ́. A ki yoo lee ni ijọ ayafi ti 
Ọlọrun ba ni ipilẹ lati fi le. Ko lee kọ ijọ rẹ le iranu laelae. O nilati wa ni ibamu pẹlu Ọrọ Rẹ, tabi ki o maṣe wa 
rara - lori Ọrọ Rẹ nikan ni.

Ẹnikan nibẹyẹn sọ laipẹ yii pe, “Arakunrin Branham, wa si Chatauqua.” Ẹni melo ni o wa ni Chatauqua? 
O dara, ẹ wo ibi - idamẹta ijọ tabi ju bẹẹ lọ ni o wa ni Chatauqua. Ọkunrin yẹn lọ si ibẹ ni ọsan ọjọ yẹn, 
gbogbo yin ni ẹ gbọ ọ - ko mọ wipe mo mọ nipa rẹ. Ọlọrun lee fihan ni iyara loke lọhun yẹn, ohun ti wọn n sọ 
ni isalẹ ibẹyẹn, ẹ si mọ wipe O ṣe bẹẹ.

81

O wa sibi, o si wipe, “Ni bayi, Arakunrin Branham, iranṣẹ Oluwa ni. Nigbati Ẹmi ba ba le e, o jẹ wolii ti o 
ni ami-ororo. Dajudaju, o mọ … Ọlọrun maa n sọ ohun ti o wa fun, ati ohun ti yoo ṣẹlẹ. Ṣugbọn ẹkọ-ẹsin rẹ, 
ẹ maṣe feti si iyẹn.”

Iru ero ti ko dara wo niyẹn! Bawo ni ẹnikan ṣe lee sọ bẹyẹn… Kini, emi koi tii… O dara, ti o ko ba mọ 
iyatọ laarin ẹwa ati kọfi, iwọ yoo mọ iyẹn. Bawo ni o ṣe lee ronu iru nkan bẹyẹn? Eeṣe? Eeṣe, ọrọ ti a n pe ni 
“wolii” funra rẹ tumọ si olufihan Ọrọ lati ọrun wa. Bawo ni ẹ ṣe lee ṣe bẹẹ? “Ọrọ Oluwa maa n tọ wolii wa.” 
Emi ko sọ pe mo jẹ ọkan. Awọn ni wọn sọ bẹẹ.

Ṣugbọn bi o ṣe ri niyẹn, ṣe o ye yin.

Bawo ni ẹnikan … lati gbe ẹkọ ijọ kan dani nibikan, nitoripe ijọ tiwọn ko gba pẹlu rẹ, ẹ n ta ogun-ibi yin 
nitori ipẹtẹ. Esau, iwọ agabagebe, ẹni are (bẹẹ ni), o n ta ogun-ibi rẹ nitori ipẹtẹ, nitori ipẹtẹ ijọ ẹlẹkọ-adamọ, 
ipẹtẹ ijọ ti a fi ọgbọn eniyan gbe kalẹ, eyiti Ọlọrun korira. Ranti, o sọ pe ijọ ti a fi ọgbọn eniyan gbe kalẹ kẹ? 
Ọlọrun korira rẹ. Oun ni o n pin awọn ará niya, ti o si wo palẹ…

82

Ọpọlọpọ ọmọ-ijọ Eleto ni o wa, ati ti Onitẹbọmi, ati ti ijọ Alagba, ti wọn yoo fẹ lati ni idapọ nibi tabili Oluwa 
ni aṣalẹ yii. Ṣugbọn ti wọn ba ṣe bẹẹ, lẹsẹkẹsẹ ti wọn ba ti bẹrẹ rẹ ni wọn yoo le wọn jade. Bẹẹ gan-an ni. 
Ibẹ ni mama wọn wa, awọn si jẹ ọmọ-ọmọ lati ilẹ wa. Akiika! Emi ko bikita ibiti Mama wa. Mama gbe ninu 
imọlẹ ti o ni ni ọjọ tirẹ. Iwọ n gbe ninu ọjọ miiran.

Imọ-ijinlẹ fidi rẹ mulẹ nigbakan, ni bii ọọdunrun ọdun sẹyin, wipe bi eniyan ba yi bọọlu yi aye po, wọn ni, 
“Bi ọkọ kan ba sa ere ọgbọn maili ni wakati kan, onfa yoo gbe e kuro lori ilẹ, yoo si gbe e lọ sinu ofuurufu 
lẹyin aye yii.” Ṣe ẹ ro wipe imọ-ijinlẹ gba iyẹn gbọ loni? Wọn n sa ere ẹẹdẹgbaa maili ni wakati kan. Wọn ko 
pada wo ẹyin wo, lati ri ohun ti wọn sọ tẹlẹ; wọn n wo ẹyin … wọn n wo kini wọn lee ri ni ọjọ iwaju.

83

Ṣugbọn ijọ n fẹ lati maa wo ẹyin, lati ri ohun ti Wesley sọ, ohun ti Moody sọ, ohun ti Sankey sọ. “Ohun 
gbogbo ni o ṣee ṣe fun awọn ti o ba gbagbọ.” - ẹ jẹ ki a maa wo iwaju! Ohun kanṣoṣo ni o maa n wo ẹyin 
ninu Bibeli…

Njẹ ẹ mọ iru ẹranko ti o maa n wo ẹyin? Ẹda ti o sunmọ ilẹ julọ ni. Ẹni melo ni o mọ ẹda ti o sunmọ ilẹ 
julọ, ti o si n rin? Ọpọlọ ni. Ọpọlọ ni ẹda ti o sunmọ ilẹ julọ, eniyan si ni ẹda ti o ga ju lori ilẹ. Ọpọlọ maa n wo 
ẹyin.

Emi ko fẹran igbe-aye ilẹ yẹn. Mo fẹ maa wo iwaju, ki n maa gbagbọ, ki n maa rin ninu imọlẹ, gẹgẹbi 
Oun ti wa ninu imọlẹ (Amin!), bi Oun ti n tan imọlẹ.

Nigbakan ni Kentucky, mo n ṣe ipade kan. Ọkunrin kan jade sita, o ni, “Emi ko gbagbọ ninu iwosan yẹn.”84

Mo ni, “Ko buru, o dara. Ọmọ Amẹrika ni ọ.”

O ni, “Emi ko lee gba ohunkohun gbọ, ayafi ti mo ba ri i.”

Mo ni, “Ko buru, iyẹn dara bẹẹ.”

O ni, “Ni bayi, emi ko ni ohunkohun lodi si ọ, ṣugbọn emi ko gba ohun ti o n sọ gbọ.”

Mo ni, “Ẹtọ rẹ gẹgẹbi ọmọ Amẹrika niyẹn. O ko nilo lati gbagbọ.”

O ni, “Emi ki i gba ohunkohun, ayafi ti mo ba ri i gbangba.”

Mo ni, “Ko buru, iyẹn dara. O nilati jẹ wipe Missouri ni o ti wa.”

O ni, “Rara, ara Kentucky ni emi.”

Mo ni, “Iyẹn ko dabi ẹni wipe o dara to fun ara Kentucky,” mo ni, “ṣugbọn sibẹ, ti o ba jẹ wipe bi iwọ ṣe n 
ronu niyẹn, tẹsiwaju.” O ni … Mo ni, “Bawo ni o ṣe fẹ lọ si ile?”

O ni, “Emi yoo re oke yẹn kọja. Mo n gbe… O dara, tẹle mi kalọ.” Eniyan rere ni. O ni, “Tẹle mi kalọ si 
ile, ki o si sun, Arakunrin Branham.”

Mo ni, “O wu mi lati ṣe bẹẹ,” mo ni, “ṣugbọn ọdọ ẹgbọn mi ni mo n lọ.” O si wipe … Mo ni, “Ṣe ọkọ ni 
iwọ yoo gun lọ sibẹ?”

O ni, “Rara. Emi yoo gba ibi oke yii kọja, lọ si ọna ibi yii, lọ si afonifoji kan, lọ si oke…” Ẹ mọ bi nibẹyẹn 
ṣe ri.

Mo ni, “Ko buru, bawo ni iwọ yoo ṣe de ibẹ?”

O ni, “Emi yoo maa tọ oju ọna yẹn lọ.”

Mo ni, “Bawo, o ko tilẹ lee ri ọwọ rẹ niwaju rẹ.” Mo ni, “Bawo ni o ṣe fẹ de oke lọhun?”

O ni, “Mo ni fitila kan.”

Mo si ni, “Ko buru, kini iwọ yoo ṣe, iwọ yoo tan ina si fitila naa, iwọ yoo si maa fi rin?”

O ni, “Bẹẹni, sà.”

Mo ni, “Nigbati o ba tan ina si fitila naa, ṣe o lee gbe si oke bi eleyi? O wu mi lati ri ile rẹ.”

O ni, “O ko lee ri i.”

Mo ni, “Njẹ bawo ni o ṣe fẹ de ibẹ?”

O ni, “Ah, emi yoo kan tan ina si fitila naa ni, n o si maa rin lọ, n o maa rin lọ bi fitila naa ṣe…”

Mo ni, “Bi o ṣe ri niyẹn. Amin. Bẹẹ ni. Ṣaa maa rin ninu imọlẹ.”

Ṣaa maa rin lọ. Maṣe duro sojukan - o ki yoo de ibikibi. Ti a ba ti gba ọ la, maa rin lọ si isọdimimọ.85

O ni, “Bawo ni n o ṣe de ibẹ?”

Ṣaa maa rin lọ.

“Ṣe ẹyin isọdimimọ ni baptisiimu Ẹmi Mimọ? Bawo ni emi yoo ṣe ni iyẹn?”

Iwọ ṣaa maa rin ninu imọlẹ.

“Ṣe iṣẹ-ami, iṣẹ-ara, ati iṣẹ-iyanu…?”

Iwọ ṣaa maa rin ninu imọlẹ. Ṣaa maa tẹsiwaju. Ni gbogbo igba ti o ba ti gbe igbesẹ kan, imọlẹ naa yoo 
fo si iwaju rẹ diẹ, nitori iwaju rẹ ni O wa nigbagbogbo. Ki i ti eniyan; O maa n dari ẹni ni. Oun ni imọlẹ naa. 
Inu mi dun pupọ fun iyẹn. Iwọ nkọ? Oun ni imọlẹ; ko si okunkun ninu Rẹ.

Iwọ korira iṣe awọn Nikolaitani.“ - ó di ẹkọ.86

Ẹ jẹ ki a wo ohun ti Pọọlu… Ni bayi, ijọ tani… Tani o da ijọ yii silẹ? Pọọlu, Efesu. Ẹ jẹ ki a ṣí iwe Iṣe Awọn 
Aposteli ori ogun, fun iṣẹju kan, ninu iwe Iṣe Awọn Aposteli, ori ogun, ki a wo ohun ti Pọọlu… Ṣe ẹ gbagbọ 
wipe wolii ni Pọọlu? Dajudaju, wolii ni. Dajudaju, wolii ni. Ẹ ranti alẹ ọjọ yẹn … iran ti o ri nibi igbi okun, ati bẹẹ 
bẹẹ lọ? Ẹ jẹ ki a wo gbogbo rẹ bayi.

Ori ogun iwe… Iṣe Awọn Aposteli, ẹ jẹ ki a bẹrẹ lati bii ẹsẹ ikẹtadinlọgbọn, ki ẹ feti silẹ daradara bi a ṣe n 
ka a. Pọọlu niyi, wolii, ti o n sọ asọtẹlẹ ohun ti yoo ṣẹlẹ.

Nitoriti emi ko fa sẹyin lati sọ gbogbo ipinnu Ọlọrun fun yin.

Ẹni ibukun yẹn! Ah, mo fẹ wa nibẹ lọjọ yẹn, ki n wo bi a o ṣe gbe ade ajẹriku yẹn si ori rẹ. Bi o ba ṣee ṣe 
lati sọkun nibẹ, emi yoo sọkun, emi yoo kigbe, nigbati mo ba ri Pọọlu.

Wo Pọọlu Mimọ, aposteli nla nni,

Pẹlu aṣọ rẹ ti o mọ, ti o si n tàn,

O da mi loju wipe ariwo yoo wa nibẹ

Nigbati gbogbo wa ba de ibẹ. (Iwọ nkọ?)

Ni bayi, “Emi ko fa sẹyin lati sọ gbogbo ipinnu Ọlọrun fun yin.” Ṣe bẹẹ ni? Ẹyin Kristẹni, ẹ wo ibi yii. Emi 
yoo beere ohun kan lọwọ yin. Tani ẹni naa ti o paṣẹ fun awọn eniyan ti a ti baptiisi ni ọna miiran, yatọ si orukọ 
Jesu Kristi, wipe ki wọn wa tun baptisiimu ṣe? O waasu gbogbo ipinnu naa. Ṣe bẹẹ ni?

87

Kini Pọọlu sọ ni … mo gbagbọ wipe… Ko da mi loju, boya ni Tẹssalonika ni, ori kinni, ẹsẹ ikẹjọ. “Bi o ṣe 
awa ni, tabi angẹli kan lati ọrun wa, ni o waasu ihinrere miiran…” Bi angẹli kan ba sọkalẹ lati ọrun wa, ti o si 
waasu ihinrere miiran yatọ si eyi - yatọ si pipaṣẹ fun awọn eniyan lati tun baptiisi ṣe ni orukọ Jesu Kristi ati 
ihinrere ti Pọọlu waasu rẹ…

Bi angẹli kan lati ọrun wa, ki a ma ṣẹṣẹ sọ ti bisọọbu, tabi igbakeji poopu, tabi alabojuto gbogbogboo, 
tabi oluṣọ-aguntan, tabi nkankan… Bi angẹli kan ba sọkalẹ lati ọrun wa, ti o si waasu ihinrere miiran yatọ si 
eyi, jẹ ki o di ẹni ifibu. Bẹẹ ni. Ṣe bẹẹ ni? … ohun ti o sọ (Galatia 1:8 niyẹn. Mo ṣẹṣẹ ronu nipa rẹ ni. O dara. 
Galatia 1:8, ti ẹ ba fẹ kọ ọ silẹ, ki ẹ lee ri ohun ti Pọọlu sọ.)

O sọ nibi yii… Ẹsẹ ikẹtadinlọgbọn, mo gbagbọ wipe ẹsẹ ikẹtadinlọgbọn ni:88

Nitoriti emi ko fa sẹyin lati sọ gbogbo ipinnu Ọlọrun fun yin. [Ẹ feti si ohun ti eleyi … ẹ feti si asọtẹlẹ yii].

Ẹ kiyesi ara yin, ati si gbogbo agbo, lori … eyi ti Ẹmi Mimọ … fi yin ṣe alabojuto rẹ, lati maa toju ijọ 
Ọlọrun, ti o ti fi ẹjẹ ara rẹ ra.

Tani o ra a? Ẹjẹ ta niyẹn? Bibeli sọ pe ẹjẹ Ọlọrun ni. “Ọlọrun, pẹlu ẹjẹ ara rẹ.” Ṣe bẹẹ ni? “Tọju ijọ 
Ọlọrun, ti o ti fi ẹjẹ ara rẹ ra.” Bibeli sọ pe ẹjẹ Ọlọrun ni a fi gba wa la. Njẹ ẹ mọ bẹẹ? Dajudaju, bẹẹ ni. O 
dara.

…fi ẹjẹ ara rẹ ra.

Nitoriti emi mọ pe, lẹyin lilọ mi, ikooko buburu yoo wọ aarin yin, ni aida agbo si.

Ati laarin ẹyin tikarayin [Ẹ kiyesi i, ọkunrin yẹn lee wo inu nkan yẹn, o si ri i wipe nkan yẹn n bọ.], laarin 
ẹyin tikarayin ni awọn eniyan yoo dide, ti wọn yoo maa sọrọ odi, lati fa awọn ọmọ-ẹyin sẹyin ara wọn.

[Ibi yii ṣofo lori fanran] … lẹyin ọdun melo kan … tabi ẹgbẹ awọn eniyan kan ti wọn fẹ da ijọ eniyan silẹ, 
ki wọn si mu ọ̀wọ̀ ati Ẹmi Mimọ kuro ninu ijọ, ki wọn fi sinu awọn bisọọbu, awọn poopu, ati awọn alufaa, lati 
… ki wọn jẹ mimọ, ki awọn ijọ si maa gbe igbe-aye ti o wu wọn. Wọn yoo san owó fun awọn alufaa, oun yoo 
si fi adura gbe wọn kuro ni ọrun apaadi, ati oniruuru nkan bẹyẹn. Nikolaitani ni. Ọlọrun wipe, “Mo korira iyẹn.” 
Ẹ feti silẹ. Ẹ jẹ ki n wo o. O sọ pe Ọlọrun ni Oun korira rẹ? Ẹ jẹ ki a wo o, boya O korira rẹ:

89

Ṣugbọn eyi ni iwọ ni, pe iwọ korira iṣe awọn Nikolaitani, eyiti emi pẹlu si korira.

Ọlọrun korira ijọ ti a fi ọgbọn ori eniyan gbe kalẹ. Ṣe bẹẹ ni? Ẹ ti ri ohun ti wọn yoo ṣe, ẹ si ti ri ohun ti 
wọn ṣe. Ẹ kiyesi awọn ijọ, boya wọn ko ṣe bẹẹ. O korira ijọ ti a fi ọgbọn ori eniyan gbe kalẹ. “Ẹniti o ba ni eti, 
ki o gbọ ohun ti Ẹmi n sọ fun awọn ijọ.”

Ni  bayi,  awọn  ikooko  Pọọlu  ti  di  Nikolaitani.  Wọn  n  gbiyanju  lati  gbe  ilana  awọn  alufaa  kalẹ,  bii  ilana90

alufaa Lefi, eyiti o ṣe ajeji si ẹkọ Majẹmu Titun. Amin. Ọrọ “Niko,” ọrọ Giriki “Niko” tumọ si lati ṣẹgun, lati bori. 
Bori kini? Ijọ, Ẹmi Mimọ. Wọn mu Jesu Kristi ti o jinde kuro ninu ijọ, pẹlu iṣẹ-ami ati iṣẹ-ara laarin awọn 
onigbagbọ, wọn si fi awọn eniyan sibẹ, awọn ti wọn fi ibo yan lati jẹ poopu, tabi igbakeji poopu, tabi alabojuto. 
Wọn n gbiyanju lati mu Ẹmi Mimọ kuro ninu ijọ, ki wọn si fi fun ilana kan, eyiti wọn pe ni ilana mimọ ti awọn 
eniyan, wọn gbe wọn lori ijọ; ki wọn maṣe pe wọn ni “oluṣọ-aguntan”, eyiti o tumọ si “oluṣọ-aguntan,” ṣugbọn 
“baba,” eyiti Jesu sọ pe, “Ẹ maṣe pe ẹnikẹni ni baba ninu aye.” Ṣe ẹ ri ohun buburu yẹn? Kini a si ṣe?

Ah, iba jẹ wipe a lee duro… O wu mi ki awọn alẹ wọnyi maṣe sunmọ ara wọn tobẹẹ. O wu mi lati lo alẹ 
ọla fun ori kejila iwe Ifihan, ki n si fi obinrin aṣẹwo yẹn han yin, ẹniti o joko si oke nibẹyẹn - agbere naa. Idi ti o 
fi ri bẹẹ ni wipe, o ti ṣe agbẹe … pẹlu Ọlọrun, o si pe ara rẹ ni opo, oun si tun jẹ iya awọn agbere. Ṣe bẹẹ ni?

A mọ wipe Roomu niyẹn, nitoriti o joko lori oke meje, ati ohun gbogbo bẹẹ, awọn eniyan wa ninu rẹ, oun 
si ni iye ẹranko naa, ati bẹẹ bẹẹ lọ. A mọ ẹniti o jẹ lati inu ẹkọ ti a ti kọ kọja. Ṣugbọn ohun ti o bani ninu jẹ nibẹ 
ni wipe, iya awọn agbere ni oun iṣe. Ibẹrẹ rẹ niyi nibi yii - o bẹrẹ ni Roomu gẹgẹbi awọn Kristẹni, awọn ti a pe 
ni Kristẹni.

Ẹ feti silẹ! Ọlọrun, ran mi lọwọ lati mu ki o jẹ ojulowo! Ọpọlọpọ awọn Kristẹni ninu iru ijọ bi eyi, wọn di 
ẹni ara, wọn si ṣe alaibikita, wọn ya lọ, wọn si da ijọ eniyan kan silẹ fun ara wọn; wọn si darapọ mọ ijọba ni 
igba Okunkun Biribiri. Ijọba ati ijọ wa di kini? Ijọ Kristẹni.

Wọn pe e ni Ijọ Katoliiki Mimọ. Ọrọ ti a n pe ni “katoliiki” jẹ ọrọ kan … tumọ si “kaakiri agbaye,” ijọ 
Kristẹni nla kaakiri agbaye; wọn si pe awọn eniyan ti wọn n fedefọ, ti wọn n pariwo, ti wọn n mu awọn alaisan 
lara da, ati bẹẹ bẹẹ lọ, wọn n pe wọn ni ẹlẹkọ-odi. Nikẹyin, wọn ṣe e de ibi wipe ẹnikẹni ti wọn ba mu, ti o n 
jọsin ni ọna yẹn, wọn yoo sọ ọ sinu iho kiniun, ti wọn ko ba gba ẹkọ Katoliiki. Iyẹn ṣẹlẹ fun ọgọọgọrun ọdun ni 
igba inunibini yẹn.

Ṣugbọn Ijọ yẹn ko ku rara. O ko lee pa a. Ọlọrun sọ pe yoo wa titi de opin, Oun yoo si fun-un ni ade iye. 
Wọn la igba ipọnju yẹn kọja,

lẹyin eyi ni Martin Luther mu ki iran naa tẹsiwaju, o si mu ijọ jade, labẹ idalare.93

Ki lo ṣẹlẹ nigbati Luther ku? Wọn fi ọgbọn ori eniyan ko o jọ, wọn sọ ọ di ijọ Luther. Wọn ni ẹkọ kan. 
Nigbati wọn ko o jọ, kini wọn ṣe? Wọn tun pada bi i sinu ijọ Roomu. Bẹẹ ni.

Ẹmi Mimọ jade kuro nibẹ, Wesley si ri i. Wesley ati Whitfield, George Whitfield, ati ọpọlọpọ awọn 
wọnyẹn, ati Asbury, ati ọpọlọpọ wọn - awọn onisọji nla naa - wọn gba aye la ni ọjọ yẹn. Wọn ṣe isọji kan ni 
igba Filadẹlfia yẹn, eyiti o gba England la, ati United States pẹlu.

Wọn le wọn jade nibiti wọn ti n ṣe ipade, wọn pe wọn ni gbarayilẹ Mimọ. Wọn ṣe bẹẹ si ẹyin ijọ Eleto. 
Wọn yoo ṣubu lulẹ labẹ agbara Ọlọrun, wọn yoo si da omi si wọn loju, wọn yoo fẹ afẹfẹ si wọn. Bẹẹ ni. Wọn 
si n gbọn gidigidi labẹ rẹ, tobẹẹ ti wọn fi n sọ wipe wọn ni ẹgbọnriri. Awọn eniyan naa yoo maa gbọn, wọn 
yoo maa gbọn labẹ agbara Ẹmi Mimọ. Itan ijọ Eleto niyẹn.

Lati ibẹ ni awọn Quakers ti jade, ati bẹẹ bẹẹ lọ, eyiti… Ni bayi,

wọn fi ọgbọn ori eniyan gbe e kalẹ. Wọn sọ eyi di ijọ Eleto, Eleto Aye Atijọ, ati oriṣi ijọ Eleto yii, ati oriṣi ijọ 
Eleto iyẹn, o wọlẹ tobẹẹ ti awọn eniyan ijọ Eleto n fẹ mu ẹjẹ jade lati inu iwe-orin wọn.

Nibi yii ni alẹ ijelo, ninu eto kan lori ẹrọ tẹlifisan (iya mi pe mi) wọn gbe oluṣọ-aguntan ijọ Eleto kan wa ni 
Indiana nibi, ti o n kọni ni orin aye ninu ijọ. O ni, “Ohun itiju ni wipe a kuna lati ri i ki orin daradara yii wa ninu 
ijọ.” Eṣu niyẹn, ati wolii eke. Bẹẹni. Emi ko fẹ pa yin lara, ṣugbọn o, arakunrin, otitọ Ọlọrun niyẹn.

O san ki n kuku mu ọ binu diẹ, ki n si mu ọ ṣe aṣaro ninu Iwe Mimọ, boya iwọ yoo mu ọna rẹ tọ niwaju 
Ọlọrun, ju pe ki o sọnu nikẹyin. O lee ma fẹran mi nisisiyi, ṣugbọn lọjọ kan, iwọ yoo fi ọwọ rẹ kọ mi lọrun, 
wipe, “Arakunrin Branham, otitọ niyẹn.” Oun niyi nibi yii. Wọn yoo lọ ṣe nkan yẹn. Ibiti wọn ti … O ti wa nibẹ. 
Bibeli sọ pe wọn yoo ṣe bẹẹ.

Lati Wesley, ti Wesley ba ṣe iyẹn, awọn ijọ Afede-ajeji-sẹri-Ẹmi-Mimọ naa de. Awọn ni imubọsipo awọn 
ẹbun, wọn bẹrẹ si fedefọ, wọn ni baptisiimu Ẹmi Mimọ. Bi igbati horo ọka ba hu jade lati inu ilẹ. Ohun akọkọ 
ni wipe, yoo rà; yoo yọ eehu meji jade. O wa ro wipe o ti ni oko agbado. Eehu naa yoo dagba, yoo si yọ 
irukẹrẹ. Eyi akọkọ ni ijọ Luther. Kini irukẹrẹ jẹ? Ijọ Eleto - òdòdó ni ifẹ ọmọnikeji, iwaasu ihinrere, òdòdó naa n 
fọnka si ọdọ awọn ẹlomiran.

95

Ẹda paapaa fi awọn igba ijọ wọnyi han. Ijọ Eleto jade kuro ninu rudurudu … tabi ijọ Luther jade kuro ninu 
rudurudu; ijọ Eleto mu ifẹ ọmọnikeji rẹ kuro, pẹlu ọjọ iwaasu ihinrere, ati ọjọ awọn akiriwaasu. Igba awọn 
akiriwaasu ti o ga ju ti aye mọ ni igba ijọ Eleto (bẹẹ ni), o rẹ òdòdó rẹ danu.

Ki lo ṣẹlẹ lẹyin iyẹn? Lati inu òdòdó yẹn ni ọka ti jade, iyẹn ijọ Afede-ajeji-sẹri-Ẹmi-Mimọ - horo ọka, iru 
eyiti o wọ ile lọ. Ki iṣe ewe, ki iṣe irukẹrẹ, ṣugbọn horo ọka. Ni bayi, awọn ijọ Afede-ajeji-sẹri-Ẹmi-Mimọ ti hu 
olu si ara horo ọka naa, tobẹẹ ti o ṣoro lati ri horo ọka yẹn gan-an. Akoko ti to lati fọ ọ mọ. Amin!

Kini wọn ṣe? Nkan kannaa ti ijọ Eleto ṣe ni awọn naa ṣe. Ẹnikan fi ọgbọn ori ko wọn jọ, wọn ni, “Awa ni 
ijọ Assemblies of God”; omiran sọ pe, “Awa ni ijọ Penticostal Holiness”; omiran sọ pe, “Awa ni ijọ Oneness”; 
“Awa ni ijọ Twoness.” Ọpọlọpọ awọn wọnyi ni o si wa, ati ọpọlọpọ awọn wọnyi. Wọn n gun rakunmi ti o ni ike 
ẹyọkan, ike meji, ike mẹta, ati ohun gbogbo. Ah, ọgọta ni o wa … tabi, ọgbọn tabi ogoji oriṣiriṣi ijọ ti wọn fi 
ọgbọn ori eniyan gbe kalẹ.

Kini wọn ṣe? Wọn da a pada sinu ijọ Roomu, wọn n baptiisi ni ibamu pẹlu baptisiimu Ijọ Katoliiki ti 
Roomu.

Mo fẹ ki ọmọ ijọ Afede-ajeji-sẹri-Ẹmi-Mimọ kan sọ fun mi, ibi ti a ti baptiisi ẹnikẹni ninu Bibeli ni orukọ 
Baba, Ọmọ, Ẹmi Mimọ. Mo beere lọwọ bisọọbu yoowu, igbakeji poopu, tabi olukọ yoowu, lati fihan mi, ibiti o 
ti ṣẹlẹ ri, yatọ si ijọ Katoliiki. Luther mu u wá pẹlu rẹ. O mu katikisiimu, ati ohun gbogbo jade lati inu rẹ. Ijọ 
Eleto naa tẹsiwaju pẹlu rẹ.

Ẹyin ijọ Afede-ajeji-sẹri-Ẹmi-Mimọ, o yẹ ki oju ti yin. Ẹ wẹ, ki ẹ mọ! Ẹ pada sinu Ọrọ naa. Ẹ ronupiwada, 
aijẹbẹẹ, Ọlọrun yoo mu ọpa fitila yin kuro lọdọ yin, ani imọlẹ ti ẹ ni. Amin. O dara.

Wọn mu Ẹmi Mimọ kuro gẹgẹbi adari, wọn si fun wọn ni ilana awọn eniyan mimọ kan, wọn gbe wọn lori 
ijọ. Wọn ni ẹ maṣe pe wọn ni oluṣọ-aguntan, olutọju aguntan (Oluṣọ-aguntan ni o yẹ ki a ma a pe wa. 
Olutọju aguntan ni itumọ “oluṣọ-aguntan.); ṣugbọn ”baba, igbakeji poopu, bisọọbu agba, tabi alabojuto 
gbogbogboo.“

Awọn ẹni tootọ korira nkan yii, Ọlọrun si fi ọwọ si i fun wọn, O ni, “Mo korira rẹ pẹlu,” nitori Oun ni o yẹ ki 
o jẹ alabojuto gbogbogboo, bisọọbu agba, poopu. O n ba ẹnikọọkan ṣiṣẹ. Ki iṣe ẹgbẹ, ṣugbọn ẹnikanṣoṣo.

O ṣe ajeji (Ẹ feti silẹ, bi a ṣe fẹ danu duro. Ẹsẹ kan ni o ku fun wa.),

ibi ti a ti ri ibẹrẹ ẹkọ-adamọ ijọ Katoliiki niyi, ati ifirọpo awọn aposteli. Ẹni melo ni o mọ iyẹn? Aposteli. Ni 
bayi, ijọ Katoliiki sọ pe poopu ni olurọpo Peteru loni - ifirọpo awọn aposteli. Ko si ohun ti o n jẹ bẹẹ.

Bawo ni ifẹ ibalopọ ara yin…? Bawo ni o ṣe jẹ wipe a bi Esau ati Jakọbu lati ọwọ baba ti o mọ, ati iya ti o 
mọ; ọkan ninu wọn jẹ Kristẹni, ekeji si jẹ eṣu? Bawo ni o ṣe lee ri bẹẹ? Nitori ẹṣẹ ni ẹṣẹ n jẹ, ibalopọ ni 
ibalopọ n jẹ; ṣugbọn Ọlọrun ni o n funni ni ìbímọ.

Ọlọrun ti yan wa lati ipilẹsẹ aye wa. Njẹ ẹ mọ bẹẹ? Ẹ duro de igbati a ba n ka awọn onkọtan wọnyi, ki ẹ 
si wo Irenaeus, bi o ṣe n fi iyin fun Ọlọrun wipe O yan oun ṣaaju ipilẹsẹ aye; bi Martin Mimọ ati gbogbo awọn 
eniyan wọnyẹn, ti wọn n fi iyin fun-un, wọn n fi iyin fun Ọlọrun, wọn ni nitoripe… Awọn eniyan n sọrọ nipa rẹ, 
wipe a yan-an ṣaaju ipilẹsẹ aye. Iwe Mimọ niyẹn. Awọn arakunrin wọnyẹn n tẹle Ọlọrun.

Ṣugbọn ijọ dudu yii la ẹgbẹrun kan aabọ ọdun igba Okunkun Biribiri kọja, o si lu gbogbo rẹ pa bii atupa ti 
o n ṣe eefin, o pa ina naa. Ṣugbọn imọlẹ yoo wa ni akoko aṣalẹ, ni Oluwa wi.

Ifirọpo awọn aposteli, ni ṣiṣẹ-n-tẹle, poopu kan … o si nilati wa ni iran awọn poopu ki o to lee di poopu. 
Kai! Iranu niyẹn. Ijọ … ko mọ, a ko si da a lare, ṣugbọn jẹ ki awọn alufaa gbadura fun wọn, ki wọn mu wọn 
jade kuro ninu ẹṣẹ wọn, ki wọn maa dari ẹṣẹ wọn ji, ki wọn si maa san owo fun ijẹwọ.

Awọn ijọ Alatako Katoliiki naa n ṣe bẹẹ. Wọn n gbiyanju lati fi ọwọ ra oluṣọ-aguntan wọn lori, ki wọn si 
maa gbe bii ti awọn aye. Oun pẹlu, ti ko mọ nipa Ọlọrun ju eyiti o mọ, o jẹ ki wọn duro ninu ijọ rẹ, o si n pe 
wọn ni ọmọ ijọ rẹ; o jẹ ki wọn duro sibẹ, o si n sọ fun wọn wipe a ti gba wọn la. Wọn yoo ni ijakulẹ ni ọjọ yẹn, 
ti a ko ba tun wọn bi! Laisi Ẹmi Mimọ, o ti sọnu. Ko si ẹniti o lee pe Jesu ni Kristi, bikoṣe nipa Ẹmi Mimọ.

A kò tan ijọ tootọ jẹ ni Efesu, nipasẹ ọrọ ọgbọn ori yii. Wọn korira rẹ. A ko tan wọn jẹ. Wọn mọ… A kò tan 
ijọ tootọ jẹ. Ifihan eke, ti awọn eniyan wọnyi ni, ti a pe ni Nikolaitani, eyiti ko ba Ọrọ Ọlọrun mu.

Ẹ sọ fun mi, nibo ni ẹ ti ri ijẹwọ fun alufaa ninu Bibeli. Nibo ni ẹ ti ri i ki Bibeli kọni lati maa bu omi wọn 
awọn eniyan lara fun imukuro ẹṣẹ? Nibo ni ẹ ti ri i ki a baptiisi ẹnikẹni ni orukọ Baba, Ọmọ, ati Ẹmi Mimọ fun 
imukuro ẹṣẹ wọn? Nibo ni ẹ ti ri i ki wọn fun wọn ni ọwọ-ọtun idapọ, ki wọn si kọ orukọ wọn sinu iwe ijọ nibẹ? 
Nibo ni ẹ ti ri gbogbo nkan wọnyi?

Kini? Ilana awọn alufaa ni, tabi awọn alufaa, eyiti ko ba Ọrọ Ọlọrun mu, wọn si jẹ Nikolaitani. Ọlọrun 
wipe, “Mo korira wọn.” Ẹ pada sinu Ọrọ naa. Mo mọ wipe iyẹn le, ẹyin ara, ṣugbọn emi ko ni o sọ ọ. Oun ni ki 
ẹ maa ba jiyan.

Ifihan eke, ti ko ba Ọrọ naa mu, ṣugbọn O pe wọn ni opurọ, aposteli eke, wolii eke.102

Ṣugbọn ijọ tootọ di ojulowo ẹkọ Pọọlu Mimọ mu, ati baptisiimu Ẹmi Mimọ pẹlu iṣẹ-ami ti o n tẹle e, eyiti o 
n fidi Ọrọ ti Pọọlu kọni mulẹ. Amin! Ẹ fihan mi, ibo ni Ọlọrun ti fidi ọrọ bibu omi wọnni mulẹ. Ẹ fihan mi, nibo 
ni Ọlọrun ti fidi rẹ mulẹ, ti O si mu ifedefọ wa, ati awọn nkan nla, nipa bibọ ọwọ pẹlu oluṣọ-aguntan nibikan, 
ati fifi orukọ rẹ sinu iwe; o si n la tábà, o n mu siga, o n mu ọti, o n purọ, o n lọ sibi ti wọn ti n ta ayo, o n ṣe 
faaji kiri, o n lọ… Oluwa ṣaanu! Iwa ara niyẹn, wolii eke ni, ẹyin ọrẹ. Bẹẹni, sà.

Ọna Ọlọrun jẹ iwa mimọ. Jẹ ki eyi di mímọ̀ fun gbogbo ọmọ ijọ ara Kristi ti o wa nibi yii: ti o ko ba gbe 
igbe-aye mimọ, Ọlọrun kọ ẹbọ rẹ. A nilati ṣe irubọ naa pẹlu ọwọ mimọ. Bẹẹ ni. Olori alufaa, ki o to lee wọle 
wa ṣe irubọ, o nilati jẹ mimọ, ki o ya ara rẹ sọtọ, ki a si ta ororo si i, pẹlu ikunra oloorun didun, ati ohun 
gbogbo, ki o to lee rin niwaju Ọlọrun lati ṣe irubọ. Ṣe bẹẹ ni? Bawo ni o ṣe wa lee jade lọ maa rẹni jẹ, ki o 
maa jale, maa ja, ki o maa ba awọn aladugbo rẹ ja, ati ohun gbogbo, ki o si maa ṣe bi o ti n ṣe; ki o si tun 
wa, ki o wipe, “A, Oluwa Ọlọrun! Ẹ yin Jesu! Halleluyah!”

Awọn eniyan n sọ pe, “Mo ri wọn ti wọn n fedefọ.” Iyẹn ko sọ wipe wọn ni Ẹmi Mimọ. “Mo gbọ ti wọn n 
pariwo.” Iyẹn ko sọ wipe wọn ni Ẹmi Mimọ. Igbe-aye kan ni Ẹmi Mimọ.

Bibeli wipe, “Ojo n rọ sori ilẹ nigbagbogbo, lati pese rẹ silẹ fun awọn ti a n ti itori rẹ ro o [Heberu 6], 
ṣugbọn ẹgun oun oṣuṣu ni a kọ̀, opin eyiti yoo wa fun ijọna.”

Oorun n ran sara olododo ati alaiṣododo. Ojo n rọ sori olododo ati alaiṣododo. Ojo n rọ lati mu ki ọka 
dagba, ki a kuku sọ bẹẹ, ati gbogbo epo ti o wa ninu oko. Ti ongbẹ ba n gbẹ alikama, ongbẹ n gbẹ epo pẹlu. 
Ojo kannaa ti o n bomirin alikama, oun naa ni o n bomirin epo pẹlu.

Alikama yoo gbe ori rẹ soke, yoo si pariwo, “Ẹ yin Oluwa! Halleluyah! Halleluyah! Inu mi dun pupọ wipe 
mo ri ojo yii gba.”

Epo naa yoo pariwo, “Ogo ni fun Ọlọrun! Ẹ yin Ọlọrun! Halleluyah! Inu mi dun fun ojo yii.”

“Ṣugbọn nipa eso wọn ni ẹ o fi mọ wọn.” Bẹẹ ni. “Nipa eso wọn ni ẹ o fi mọ wọn.”

Ẹsẹ keje, a o si danu duro. Eyi ni o gbẹyin igba ijọ yẹn. A o fi bii iṣẹju marun pẹ si i, tabi iṣẹju mẹwa.105

Ẹniti o ba ni eti, ki o gbọ ohun ti Ẹmi n sọ fun awọn ijọ; Ẹniti o ba ṣẹgun ni emi yoo fi eso igi iye nni fun 
jẹ, ti n bẹ laarin paradise Ọlọrun.

Ẹ wo o, ẹyin ọrẹ, ọna lati ṣẹgun niyi. O nilati kọkọ ṣẹgun na, lẹyinnaa ni o to lee jẹ eso naa. Aṣẹgun ni. 
Ṣe ẹ ranti alẹ ijelo, ẹkọ wa ni alẹ ana? Johanu nilati wọ inu Ẹmi ki o to ri ohunkohun.

Bawo ni iwọ yoo ṣe joko, ki o si wipe, “Ti ko ba jẹ ijọ Onitẹbọmi, emi ki yoo feti si tirẹ?”

“Ti ko ba jẹ ijọ Alagba, emi ki yoo gbọ tirẹ.”

“Ti ko ba kọni gẹgẹbi ijọ mi ṣe n kọni, emi…”

O ko lee ṣẹgun. O koi tii si ninu Ẹmi. O ti kuro ninu ilana. Wọ inu Ẹmi. Sọ pe, “Jesu Oluwa, mo fẹran 
Rẹ. Fi ohun ti o ba mọ wipe o yẹ han fun mi. Mu u tọ mi wa.” O ṣẹṣẹ n ṣe daradara niyẹn. Bẹẹ ni.

Ẹ kiyesi i, igba mẹta ni Bibeli sọrọ nipa igi iye ni Gẹnẹsisi, igba mẹta pẹlu ninu iwe Ifihan. A ri iyẹn ni ijelo. 
Ṣe ẹ ranti? Aiku, ana…

Eṣu korira gbogbo Iwe Mimọ. Ṣugbọn Gẹnẹsisi ati Ifihan ni o korira ju. O maa n doju ija kọ Gẹnẹsisi 
nitoripe … ani otitọ rẹ, nitoripe o fẹ ki awọn eniyan gbagbọ wipe ko ri bẹẹ - wipe Gẹnẹsisi ko ri bi Ọlọrun ṣe 
sọ pe o ri, wipe nkan miiran ni o fa iṣẹda ati awọn nkan wọnyi. Bi o ṣe n doju ija kọ ọ niyẹn. O si n mu awọn 
eniyan kuro ninu iwe Ifihan, nitoriti o fi Jesu han pe Oun ni Ọlọrun, ati wipe oun jẹ eṣu. Ẹni egbe si ni. Ogo ijọ 
ti a sọ di mimọ, eyiti o n lọ si ile lọdọ Ọlọrun, ati ègbé wolii eke, ati gbogbo awọn ti n purọ, ti wọn n ṣe ohun 
gbogbo, wipe a o da wọn sinu adagun ina - abajọ ti o fi n le awọn eniyan kuro nibẹ.

Ṣugbọn ẹ ranti, ibi mejeeji ni o sọrọ nipa igi iye ni Paradise.

Ẹ jẹ ki a wo eleyi fun iṣẹju kan. Igi naa bayi. Johanu Mimọ, ori kẹfa, ti ẹ ba fẹ kọ ọ silẹ, Jesu wipe, “Emi ni 
ounjẹ iye.” Ẹ ranti… A o lo awọn opo meji yii gẹgẹbi ami, … ki a to danu duro.
107

Eyiti o wa lọwọ ọtun mi ni igi ti o wa ninu ọgba naa, eyiti a pe ni “igi iye.” Ti ọwọ osi mi ni igi ti o wa ninu 
ọgba naa, eyiti a pe ni “igi ìmọ̀.” Ẹni melo ni o mọ wipe Bibeli sọ pe igi iye ati igi ìmọ̀ ni? O yẹ ki eniyan wa 
laaye nipa igi iye yii; ki o ma si ṣe fọwọ kan igi ìmọ̀. Ṣe bẹẹ ni?

Igba akọkọ ti o fọwọ kan-an, o ya ara rẹ kuro lọdọ ẹlẹda rẹ. O padanu idapọ rẹ pẹlu Ọlọrun, nigbati o 
kọkọ jẹ eso igi ìmọ̀. Ẹ ronu jinlẹ bayi. Ẹyin ti ẹ n kọ iwe silẹ, emi yoo fun yin ni akoko, ki o lee ye yin, nitori n ko 
fẹ ki ẹ padanu eleyi.

Jesu, ni iwe Johanu Mimọ 6, wọn n mu ninu orisun kan, wọn n na ọwọ soke, wọn si n ṣe yẹyẹ nibẹ; 
wipe awọn baba wọn mu ninu apata ẹmi ati bẹẹ bẹẹ lọ. O ni, “Emi ni apata naa ni aginju.”
108

Wọn si wipe, “Iwọ niyi, ti o n sọ wipe o ti wa ṣaaju Abrahamu, o ko si tii ju aadọta ọdun lọ. O si n sọ wipe 
o ri Abrahamu? A mọ wipe o ni ẹmi eṣu. Eṣu ni ọ,” ṣe ẹ ri i?

O ni, “Ki Abrahamu to wa, EMI NI.” EMI NI wa ninu igbo pẹlu Mose, ninu igbẹ ti n jo. EMI NI. “Ki 
Abrahamu to wa, EMI NI” - ki iṣe “EMI nigbakan.” Ẹyin ti ẹ n sọ wipe ọjọ iṣẹ-iyanu ti kọja, ẹ nilati mu ki Iwe 
Mimọ yẹn sọ pe, “EMI ni ẹni nla ti o ti wa nigbakan ri.” Ṣe ẹ ri i. Ki iṣe, “EMI nigbakan ri,” tabi “EMI yoo wa”; 
“EMI NI.” Iyẹn tumọ si gbogbo igba. Oun ni ainipẹkun. Ọrọ ti a ni pe ni EMI NI jẹ ainipẹkun: gbogbo igba wa, 
gbogbo akoko, ninu gbogbo awọn ọpa wura fitila meje, gbogbo ijọ, ibi gbogbo, gbogbo ọkan. EMI NI. Ki iṣe 
“EMI nigbakan ri,” tabi “EMI yoo wa.” “EMI ni lọwọlọwọ, bi mo ṣe wa tẹlẹ ri,” ṣe ẹ ri i. Nigbagbogbo, EMI NI.

Wọn ni, “Awọn baba wa… Awa ko mọ Ọ. A mọ wipe eṣu ni Ọ.” Wọn ni, “Awọn baba wa jẹ manna ninu 
aginju fun ogoji ọdun.”
109

Jesu wipe, “Gbogbo wọn ni o ku.” Ṣe bẹẹ ni? Gbogbo wọn ni o ku. Ṣugbọn Emi… [Ah!] Emi ni ounjẹ iye 
ti o ti ọdọ Ọlọrun wa lati ọrun. [Ounjẹ iye.] Ẹniti o ba jẹ ounjẹ yii, ki yoo ku laelae.“

Wọn ni, “Ṣe ọkunrin yii yoo fun wa ni ẹran ara rẹ lati jẹ ni?” “Dajudaju, o ni ẹmi eṣu.”

Ounjẹ iye wa lati ara igi iye, eyiti wọn n jẹ ninu ọgba Edẹni. Oun ni igi iye naa. Njẹ ti igi iye ba jẹ ẹnikan, a 
jẹ wipe igi imọ jẹ ẹnikan pẹlu. Ẹ sọ pe iru ẹranko to pada di ejo ko ni iru-ọmọ. Bi iye ba wa nipasẹ ọkunrin, 
ipaṣe obinrin ni iku ti wa. O dara. Oun ni igi iku.

Ni kete ti ẹni yii ba a jẹ - eyiti o ṣe, iyẹn ẹranko to pada di ejo yẹn - o ni, “Ejo ni o tan mi jẹ.” Bẹẹ ni. Ki iṣe 
ejo. Oun ni o jẹ alarekereke ju ninu gbogbo ẹranko. Oun ni o wa laarin ijimere ati eniyan. Iru ẹranko ki yoo 
dapọ mọ ti obinrin - ko lee ṣe e. Ṣugbọn ẹni yii jẹ … oun ni o sunmọ eniyan ju. Ọlọrun si fi i gẹgun, O da aya 
rẹ delẹ, o si mu ẹsẹ rẹ kuro; o yi gbogbo egungun ti o wa ni ara rẹ pada, tobẹẹ ti ko jọ eniyan rara. Imọ-ijinlẹ 
n gbiyanju lati wa a ri.

A fi iyẹn pamọ ninu ijinlẹ Ọlọrun, laarin Paradise Ọlọrun. Ifihan yin niyẹn.

O bi ọmọ rẹ akọkọ, eyiti iṣe Kaini (Ṣe bẹẹ ni?), ọmọ Satani. Ọmọ Satani. Ti ko ba ri bẹẹ, nibo ni buburu 
yẹn ti wa? Ṣe lati inu Adamu ni, ẹniti iṣe ọmọ Ọlọrun? Ọdọ eṣu baba rẹ ni o ti wa. O pa eniyan - apaniyan 
akọkọ ni eṣu, ọmọ eṣu. Ẹ wo ohun ti o ṣẹlẹ. Lẹyin iyẹn, ẹ wo iran Kaini.

Gbogbo awọn iran ti o tẹle Kaini ni wọn jẹ onimọ-ijinlẹ, awọn ẹni nla-nla. Ẹ ka Bibeli. Wọn kọ ile, wọn n fi 
irin ṣe iṣẹ, wọn jẹ onimọ-ijinlẹ. Ṣugbọn gbogbo awọn ti o ti ipasẹ Sẹti wa (eyiti … Abẹli ku - apẹẹrẹ wipe Jesu 
ku. Abẹli ku, Sẹti si rọpo rẹ. Kiku, sinsin, ati ajinde.), lati iran tirẹ ni awọn ẹni irẹlẹ ti wá, awọn darandaran ti 
ipasẹ iyẹn wá.

Jesu wipe, “Awọn baba yin jẹ manna ni aginju, gbogbo wọn si ku. Ṣugbọn emi ni ounjẹ iye yẹn.” Ounjẹ 
iye wo? Lati Edẹni, “ẹniti o ba jẹ ninu ounjẹ yii, ki yoo ku laelae.”
112

Ọlọrun fi angẹli sibi igi iye yẹn, lati maa ṣọ́ ọ, ki ẹnikẹni ma baa fi ọwọ kan-an, ki wọn ma baa jẹ lara eso 
igi yẹn, ki wọn si wa laaye titi lae. Ṣe bẹẹ ni? Nitori wọn nilati tẹsiwaju ninu igi yii, ki wọn si ku. Ṣe bẹẹ ni? 
Nitori niwọn igba ti wọn ba jẹ ninu iyẹn, wọn yoo ku. O daju wipe iwọ yoo ku, nitoripe o jẹ ninu igi imọ yẹn…

Ẹ jẹ ki a wo igi imọ yẹn bayi. Ki a wo ohun ti o ṣe. Ẹ jẹ ki a wo ohun ti o ṣe. Ẹ jẹ ki a wo ohun akọkọ… Ẹ 
jẹ ki a wo eyiti wọn… Wọn ṣe ẹtu ibọn. O n pa awọn ẹgbẹ wa. Bẹẹ ni, a n fi ẹtu ibọn pa ara wa, lati ara igi 
imọ. Ẹ jẹ ki a wo ohun ti a tun ṣe. A ṣe ọkọ̀ lati ara igi imọ. Oun tun n pa eniyan ju ẹtu ibọn lọ. Bẹẹni. Nisisiyi, 
a ti ni ado iku.

Ọlọrun ko pa ohunkohun run. Eniyan ni o n pa ara rẹ run nipa imọ rẹ.

Ṣugbọn gbogbo awọn ti o jẹ ti Ọlọrun, Ọlọrun yoo pada ji wọn dide. Ọlọrun ko padanu ẹnikẹni. Jesu sọ 
bẹẹ. Bẹẹ ni. “Ẹniti o ba jẹ akara yii, o ni iye ainipẹkun, emi yoo si ji i dide ni ikẹyin ọjọ.” Ileri Rẹ niyẹn. Ni bayi, 
Ọlọrun… Wọn tẹsiwaju, wọn n jẹ lara igi imọ, wọn si n ku. Ṣugbọn ti wọn ba lee de ibi igi iye yii, wọn yoo wa 
laaye titi lae.

Njẹ nisisiyi, dipo ki angẹli maa le awọn eniyan kuro nibi igi yii, nṣe ni o n le awọn eniyan sibi igi yii - awọn

angẹli awọn ijọ, awọn ijọ meje, wọn n da wọn pada sinu orukọ Jesu Kristi, ẹniti iṣe igi iye ti o wa ni paradise 
Ọlọrun. Kai! Akiika! Mo lero wipe o ye yin - igi iye ti o wa ni paradise Ọlọrun, ki o lee jẹ lara rẹ, ki o si di 
ọmọkunrin ati ọmọbinrin Ọlọrun, ki o si ye titi lae. “Ẹniti o ba gbọ ọrọ mi, ti o si gba ẹniti o ran mi gbọ, o ni iye 
ainipẹkun, ki yoo wa si idajọ, ṣugbọn o ti re iku kọja si iye.”

Arakunrin, arabinrin, o da mi loju wipe mo ti pa yin lara bayi. Emi ko ni i lọkan lati ṣe bẹẹ, ṣe o ye yin? 
Ọlọrun mọ bẹẹ. Ṣugbọn mo nilati ṣe e bayi, lati jẹ ki ẹ mọ ibiti a wa. Emi ko gbagbọ wipe a ni akoko pupọ lati 
lo si i mọ. Emi ko gbiyanju lati sọ wipe iwọ ki iṣe Kristẹni, nitoripe o jẹ ọmọ ijọ ẹlẹkọ-adamọ kan. Iyẹn kọ. 
Iṣẹlẹ ni o sọ awọn eniyan naa da bẹẹ. Wọn ko mọ ohun ti wọn lee ṣe. Ohun gbogbo ti awọn obi wọn ṣe ni 
wipe ki wọn darapọ mọ ijọ, ati awọn nkan bẹẹ.

Ṣugbọn o, arakunrin, o ku kini kan ki a to maa lọ, ẹ jẹ ki n sọ ọrọ kan yii si i. Wolii wipe… Ṣe ẹ gba awọn 
wolii gbọ? Bibeli ni ki a feti si wọn. Wolii naa wipe akoko kan n bọ, ti ki yoo jẹ ọsan tabi oru, ṣugbọn yoo jẹ ọjọ 
ikuukuu. Ṣugbọn ni akoko aṣalẹ, ki oorun to wọ̀, imọlẹ yoo wa. Ṣe bẹẹ ni?

Ẹ wo ohun ti a ni bayi. Ẹ jẹ ki a wo o. Bawo ni… Nibo ni oorun ti maa n yọ? Ni ila-oorun ni. Ṣe bẹẹ ni? O 
si n wọ ni iwọ-oorun. O wu mi ki n ni… Emi yoo mu aworan agbaye wa ni ọla, n o si fihan yin.
115

Nigbati Ẹmi Mimọ sọkalẹ ni Jerusalẹmu, o kọ aworan ẹẹjọ, ni ọna ti o rin. O lọ si Ireland, o tun pada wa, 
o rekọja, o si wa si Ipẹkun Iwọ-oorun, o si tun pada - aworan ẹẹjọ, ibiti ihinrere gba lọ.

Ọlaju rin irin-ajo pẹlu oorun. Ẹni melo ni o mọ bẹẹ? A ti kọ yin ni iyẹn, ẹ si mọ ọ. Ọlaju ti a ni, ti o pẹ ju ni 
China. Lati ibẹ, o wa si awọn orilẹ-ede ila-oorun agbaye. Nigbati Ẹmi Mimọ - ki iṣe o-o-r-u-n, ṣugbọn Ọ-m-
ọ…

Nigbati oorun, o-o-r-u-n, ba bẹrẹ si tan la ikuuku oru ja, ibi yoowu ti irugbin ba wa, yoo ye, nitori gbogbo 
eweko maa n ye nipa oorun. A mọ bẹẹ. O lee da kankere sori eweko, nigbati ojo ba bẹrẹ, nibo ni eweko yoo 
pọ si ju? Ni eti kankere yẹn ni. Kini idi? Iye yẹn ni. O ko lee fi iye tootọ pamọ sabẹ ibẹyẹn. Iye kekere yẹn, ni 
kete ti o ba ti mọ wipe oorun n ran si ibẹyẹn, yoo wa ọna ati jade, bi ọna tilẹ jin, yoo maa gba abẹ kankere 
yẹn titi di igba ti yoo fi lee yọ ori rẹ jade sinu afẹfẹ, yoo si maa yin Ọlọrun. O ko lee fi iye pamọ. Bẹẹni, iye.

Nigbati a ba tun ọ bi, o ko lee fi pamọ. Nkankan nilati pariwo sita nigbati o ba ni iye.

Ohun gbogbo ti o ti ku bayi, ati awọn irugbin ti wọn fọnka, ara rẹ yoo yọ sita, yoo si kú. Ṣugbọn iye ṣì wa 
nibẹ. Nigbati oorun ba bẹrẹ si ran ni asiko ojo, awọn òdòdó yoo jade sita, ohun gbogbo yoo si yọ ori rẹ sita, 
lati abẹ ilẹ, lati abẹ igi, lati abẹ apata. Yoo yọ sita, yoo si tun ye (Ṣe bẹẹ ni?) nitoriti o-o-r-u-n n ran.

Ni bayi, lọjọ kan, Ọ-m-ọ yoo tan imọlẹ, ẹniti iṣe orisun iye ainipẹkun, ohun gbogbo ti o ti ye nipa Rẹ fun 
iye ainipẹkun, O ni, “Emi yoo ji i dide ni ikẹyin ọjọ.” Ṣe ohun ti mo n sọ ye yin? Iye ainipẹkun yoo jinde ni ikẹyin 
ọjọ.

Ti wọn ba sin ọ sinu okun, ti wọn ba sun ara rẹ ni ina, ti wọn si fọn-ọn kaakiri origun mẹrẹẹrin aye, 
Ọlọrun yoo ji i dide ni ikẹyin ọjọ. Ti o ba nilati di ounjẹ fun kiniun ti ebi n pa, tabi ti o lọ sinu ina ti yoo mu 
gbogbo eroja mẹrindinlogun ara rẹ kuro, bii epo rọbi, imọlẹ aye, ati ohun gbogbo kuro ninu rẹ, Ọlọrun yoo ji i 
dide. “Gbogbo irun ori yin ni a ka pe ṣanṣan.” Amin. Ọlọrun yoo ji i dide.

Ẹ wo o. Ti gbogbo eniyan ba ku nipasẹ obinrin, gbogbo eniyan ye nipasẹ ọkunrin. Ti o ba ṣe alabapin 
obinrin ninu iru iye yẹn, o mọ wipe iwọ yoo ku. Ko si ọna abayọ kuro ninu rẹ, iwọ yoo ku. Niwọn igba ti o ba 
ṣe alabapin ninu iyẹn, iwọ yoo ku dajudaju. Ko si ọna abayọ kuro ninu rẹ, o nilati ye. Amin. Ti iyẹn ba mu iku ti 
o daju wa, eyi mu iye ti o daju wa. Ọna kanṣoṣo ti o fi lee gba a niyẹn, oun ni lati ni iye.

Wolii naa wipe, imọlẹ yoo wa ni aṣalẹ. Ẹ wo o. O ni ọjọ kan yoo wa ti yoo jẹ ikuuku. A ki yoo pe e ni ọsan 
tabi oru. O jẹ ọjọ ti o ni ikuuku ti o si tutu; sibẹ, oorun n tan imọlẹ. Lẹyin awọn ikuuku wọnyẹn, ati bẹẹ bẹẹ lọ, 
oorun n tan imọlẹ. O n tan imọlẹ ti o to fun ọ lati rin kaakiri, ati bẹẹ bẹẹ lọ. Ṣugbọn sibẹ, ki iṣe ọjọ ti o mọlẹ, 
ṣe o ye yin.

Ko si ohun ti o lee ye ni ọjọ yẹn. Ti o ba gbin ohunkohun si ibiti oorun ko tan si, yoo di aràrá. Tabi bẹẹkọ? 
Ẹyin agbẹ mọ bẹẹ. Ẹ fi agbado si abẹ iboji, tabi ibikan, yoo di aràrá ni. Fred, o yẹ ki o mọ iyẹn nipa alikama 
rẹ. Ti o ba fi si ita, ti ko ba si igba ooru, ti o jẹ wipe otutu ati ojo nikan ni o wà, yoo sọ ọ di aràrá ni.

Ohun ti o n ṣe ijọ niyẹn. Ni gbogbo awọn iran wọnyi, o ti di aràrá. Awọn ijọ ẹlẹkọ-adamọ ti sọ ọ di aràrá - 
fi orukọ rẹ sinu iwe. A ti ni imọlẹ ti o to lati mọ wipe Ọlọrun wa. Inu mi dun fun iyẹn. A ti ni imọlẹ ti o to lati mọ 
wipe Kristi wa, wipe idajọ kan n bọ. A ti ni imọlẹ, nitorinaa, a ti fi orukọ wa sinu iwe, a bọ oluṣọ-aguntan lọwọ, 
ati bẹẹ bẹẹ lọ, a ti ṣe iyẹn. O dara.

Ṣugbọn akoko aṣalẹ niyi. Ọlaju wa lati ila-oorun, o lọ si iwọ-oorun, ni bayi, a ti wa ni Ipẹkun Iwọ-oorun. A

ko lee lọ ju bayi lọ mọ. Ti a ba rekọja, a o tun pada si ila-oorun. A ko lee lọ ju bẹyẹn. A ti wa ni Ipẹkun Iwọ-
oorun.

Bibeli wipe, “Imọlẹ yoo de ni akoko aṣalẹ.” Iru oorun wo ni o n ran ni irọlẹ? Ṣe oorun yẹn yatọ si eyi ti o 
yọ ni owurọ ni? Oorun kannaa ni. Ṣe bẹẹ ni?
120

Kini Ọlọrun ṣe ileri nigbanaa? A o wo eleyi, a o si mu u wa titi de iran yii. Bibeli sọ bẹẹ. Emi yoo fidi rẹ 
mulẹ ninu awọn igba ijọ wọnyi, bi a ṣe n tẹsiwaju, wipe ni akoko aṣalẹ, imọlẹ kan yoo jade wa lati iwọ-oorun, 
eyiti yoo pada mu Ọmọ òdodo wa, ti oun ti imularada ni iyẹ apa rẹ.

Ami kanna, ati iṣẹ-iyanu kanna ti a ṣe ni ila-oorun, oun naa ni a o ṣe ni iwọ-oorun, pẹlu itujade Ẹmi Mimọ 
miiran ni ikẹyin ọjọ.

Imọlẹ yoo wa ni akoko aṣalẹ,

Dajudaju, ẹ o ri ọna si ogo;

Ọna oju omi ni imọlẹ ọjọ oni,

Eyiti a sin sinu orukọ Jesu ọwọn.

Ẹyin ọdọ ati ẹyin agba, ẹ ronupiwada ẹṣẹ yin,

Dajudaju, Ẹmi Mimọ yoo wọle wa;

Imọlẹ aṣalẹ ti de.

Otitọ ni wipe ọkannaa ni Ọlọrun ati Kristi.

Ah, imọlẹ yoo wa ni akoko aṣalẹ,

Dajudaju, ẹ o ri ọna si ogo;

Ọna oju omi ni imọlẹ ọjọ oni,

Eyiti a sin sinu orukọ Jesu ọwọn.

Ẹyin ọdọ ati ẹyin agba, ẹ ronupiwada ẹṣẹ yin,

Dajudaju, Ẹmi Mimọ yoo wọle wa;

Imọlẹ aṣalẹ ti de…

Nkan kannaa ti Peteru sọ, “Ẹ jẹ ki o di mimọ fun yin, Ọlọrun ti fi Jesu naa, ti ẹyin kan mọ agbelebu, jẹ 
Oluwa ati Kristi. Ẹ ronupiwada, olukuluku yin,” ni o sọ, “ki a si baptiisi yin ni orukọ Jesu Kristi fun imukuro ẹṣẹ 
yin.”

Ẹ jẹ ki n sọ nkankan fun yin. Gẹgẹbi mo ṣe n sọ ni ijelo nipa kikọ oogun lati ọwọ dokita, awọn eniyan ko 
fẹ lati lo oogun ti dokita kọ. Ti o ba ni oogun ti yoo wo aisan rẹ san, ti o si kọ lati lo o, ki iṣe ẹbi dokita wipe o 
ku. Rara, sà. Ẹbi tirẹ ni, nitoripe o kọ lati lo o.

Ni bayi, ti dokita ba kọ oogun, ti o si mu iwe oogun yẹn lọ sọdọ apoogun ti ko kọ iṣẹ délẹ̀, ti ó si fi ohun ti 
ko yẹ ki o wa nibẹ sibẹ, yoo pa ọ pẹlu. Ṣe bẹẹ ni? Dokita yẹn ti kọ́ ẹkọ yẹn tobẹẹ ti o fi mọ iwọnba majele ti o 
wa ninu oogun yẹn, lati pa awọn kokoro ti o wa ninu ara rẹ. Aporo ti o to si wa nibẹ lati pa oro majẹle naa, ki o 
ma baa pa ọ. O gbọdọ ni iwọn. Ti ó ba fi aporo ti o pọju sinu rẹ, ki yoo ran alaisan lọwọ; ti ó ba fi majele ti o 
pọju sinu rẹ, yoo pa a. Ó gbọdọ ni iwọn.

Ibeere naa wa ni pe, “Ṣe ko si ororo ikunra ni Gileadi ni? Ṣe ko si oluwosan nibẹ ni?” ni wolii naa wi. 
“Eeṣe ti a ko fi wo ọgbẹ ọmọbinrin mi san?” Ki lo ṣẹlẹ si ijọ? Eeṣe ti a fi ni ọpọlọpọ awọn ijọ ti o n saisan 
loni? Nitoripe a ti ni awọn apoogun ti ko kọ iṣẹ délẹ̀, ti wọn si n funni ni oogun lọna ti o lodi. Bẹẹ ni.

Ko sọ pe, “Baba, Ọmọ, Ẹmi Mimọ.” Kini iwe oogun naa sọ? Peteru niyi. Ẹni melo ni o mọ wipe oun ni o 
ni kọkọrọ ijọba naa? Jesu sọ bẹẹ. Ki lo sọ? Iyẹn ni wipe, o ni tadawa fun iwe oogun naa.

Nigbati wọn gbọ ti a sọ nkan wọnyi ni okeere, wọn n kigbe, wọn n pariwo, wọn n fedefọ, wọn si n ni 
akoko ti o dara. Wọn ni, “Awọn eniyan wọnyi kun fun ọti waini titun.”

Peteru wipe, “Awọn wọnyi ko mutiyo, bi ẹyin ti fi pe, wakati kẹta ọjọ ṣaa ni eyi. Ṣugbọn eyi ni ọrọ ti a ti sọ 
lati  ẹnu  wolii  Joẹli  wa  pe,  'Ọlọrun  wipe,  Yoo  si  ṣe  ni  ikẹyin  ọjọ,  Emi  yo  tu  ninu  Ẹmi  mi  jade  sara  eniyan



24Ìgbà Ìjọ Éfésù

gbogbo. Awọn ọmọ yin ọkunrin ati awọn ọmọ yin obinrin yoo maa sọtẹlẹ, ati sara awọn ọmọ-ọdọ mi ọkunrin, 
ati sara awọn ọmọ-ọdọ mi obinrin ni emi yoo tu ninu Ẹmi mi jade, wọn yoo si sọtẹlẹ.

“Emi yoo si fi iṣẹ-iyanu han loke ọrun, ati nisalẹ lori ilẹ, ina, ati eefin, ati ikuuku. Yoo si ṣe, ẹnikẹni ti o ba 
pe orukọ Oluwa, ni a o gba la.”

O tun sọ nipa Dafidi: O ni, “Baba wa Dafidi ri i, o si wipe, 'Pẹlupẹlu, ara mi yoo simi ni ireti; nitori oun ki 
yoo fi ẹmi mi silẹ ni ipo oku, bẹẹni oun ki yoo jẹ ki Ẹni Mimọ rẹ ki o ri idibajẹ.
123

“Ẹ jẹ ki emi ki o sọ fun yin gbangba nipa Dafidi baba nla. O ku, a si sin-in, iboji rẹ si n bẹ lọdọ wa titi o fi 
di oni yii. [Ṣe ẹ ri i?] Nitoriti iṣe wolii, o ri ajinde Kristi… Njẹ ki o di mimọ fun yin, pe Ọlọrun ti fi Jesu naa, ti 
ẹyin kan mọ agbelebu, jẹ Oluwa ati Kristi.”

Nigbati wọn gbọ eyi, ọkan wọn gbọgbẹ, wọn si wipe, “Ẹyin ara,” tabi, “Dokita Simoni Peteru, kọ iwe 
oogun naa fun wa. Bawo ni a ṣe lee gba nkan yii? A n fẹ iwosan ẹṣẹ.” Ah.

Ẹ wo ohun ti o sọ bayi. Ẹ ti ri ibiti awọn ijọ wọnyi ti kuro loju ọna bayi. O ni, “Ẹ duro na. Emi yoo kọ iwe 
oogun naa, yoo si jẹ oogun ainipẹkun. Yoo wa fun yin, ati fun awọn ọmọ yin, ati fun awọn ti o wa lokeere rere, 
ani iye awọn ti Oluwa Ọlọrun wa yoo pe.”

Kini o sọ? Bawo ni o ṣe kọ ọ? Ṣe bi awọn Katoliiki ṣe kọ ọ ni? Tabi bi ijọ Onitẹbọmi ṣe kọ ọ? Tabi bi ijọ 
Eleto ṣe kọ ọ? Gbogbo wọn ni o ti fi nkankan kun-un tabi ti o ti yọ nkankan kuro nibẹ. Ṣe bii ti awọn ijọ Afede-
ajeji-sẹri-Ẹmi-Mimọ ni? Awọn naa ti fi kun-un, wọn si ti yọ kuro. Ṣugbọn kini o sọ? “Ẹ ronupiwada, ki a si 
baptiisi olukuluku yin ni orukọ Jesu Kristi fun imukuro ẹṣẹ yin, ẹyin o si gba ẹbun Ẹmi Mimọ.” Oogun 
ainipẹkun: “Ẹyin ni o wa fun, ati fun awọn ọmọ yin; eyi yoo wa fun gbogbo igba ijọ, ẹ fi fun gbogbo wọn.”

Ọlọrun o, wẹ ọwọ mi mọ. Wẹ ọkan mi mọ, Oluwa. Bi o tilẹ gba gbogbo ọrẹ mi lọ, jẹ ki n funni ni oogun 
naa gẹgẹbi oniṣegun ṣe ni ki a lo o.
125

Idi niyẹn ti ẹ fi ni ọpọlọpọ awọn ijọ ti o ti ku, ọpọlọpọ awọn ọmọ-ijọ ti o ti ku. Ẹ n fi aporo kun oogun naa, ẹ 
si n yọ kuro ninu rẹ, tobẹẹ ti oogun naa ki iṣe bi o ṣe ri mọ. Ko tilẹ lee wo ohunkohun sàn - bibọ ọwọ, 
didarapọ mọ ijọ, ati bibu omi wọnnni. Oluwa ṣaanu! Iyẹn ki iṣe oogun naa. Iku niyẹn.

Ti o ba fẹ iye, ti o si fẹ Ẹmi Mimọ, tẹle ohun ti Ọlọrun ni ki o ṣe. Lo oogun naa. Bi o ṣe sọ ọ niyẹn, “Maṣe 
fi kun-un, maṣe yọ kuro ninu rẹ.” Ninu iwe Ifihan, O wipe, “Ẹnikẹni ti o ba yọ kuro nibẹ, tabi ti o fi kun-un, a o 
mu ipin rẹ kuro ninu iwe iye.” Akiika! Ojulowo dokita niyẹn. Ah, mo fẹran Rẹ. Iwọ nkọ?

Si igba nla yẹn, igba ijọ Efesu, nigbati ẹkọ-odi yi bẹrẹ si yọ wọle lati da ijọ ẹlẹkọ-adamọ silẹ, ati oluṣọ-
aguntan ati diakoni … tabi ki iṣe diakoni, ṣugbọn oluṣọ-aguntan … ki iṣe oluṣọ-aguntan, ṣugbọn igbakeji 
poopu, bisọọbu, poopu, alabojuto ijọ, wọn n sọ fun Ẹmi Mimọ, wọn n sọ fun ijọ, pe, “Ẹ ko lee ṣe iyẹn nibi.” Ta 
wa ni ọga bayi?

Wọn beere iyẹn lọwọ Peteru nigbakan. Wọn ni, “Ẹ ko lee waasu ni orukọ Jesu mọ. Ẹ le waasu ti ẹ ba 
fẹ, ṣugbọn ki iṣe ni orukọ Jesu.” Ah, eṣu korira orukọ yẹn. Peteru wipe, “Ṣe o tọ fun mi lati…” Bibeli wipe, 
“Peteru kun fun ijọ ẹlẹkọ-adamọ…” Ah, Ẹmi Mimọ ni o. O wipe, “Ẹ duro, ẹ jẹ ki n lọ ri alabojuto gbogbogboo, 
ki n wo ohun ti yoo sọ nipa nkan yii.”

Ẹ jẹ ki n sọ fun yin. Njẹ ẹ mọ wipe ijọ Assemblies of God ni dokita ọpọlọ lati ṣe ayẹwo, wọn yoo mu 
awọn akiriwaasu wọn lọ siwaju dokita ọpọlọ lati mọ boya ọpọlọ ẹni yẹn pe to lati jẹ akiriwaasu? Iyẹn ijọ 
Pentecostal Assemblies of God. Ẹni melo ni o gbọ iyẹn ri? Dajudaju, gbogbo eniyan ni. Dajudaju. Tani yoo yẹ 
akiriwaasu yẹn wo, ki o si ṣe idajọ? Ṣe dokita ọpọlọ ni, tabi Ẹmi Mimọ? Ohun ti ẹ ri gba niyẹn nipa nini èrò 
eniyan, ati ẹkọ eniyan. Ẹ duro de igba ti a ba de ibi igba ijọ Afede-ajeji-sẹri-Ẹmi-Mimọ yẹn. Dajudaju, Ọlọrun 
yoo dana sun nkan yẹn. Bẹẹni, sà. Bẹẹni, lootọ. Ẹ o si ri i wipe o ti n jona. Bẹẹni.

Ṣugbọn Oun yoo de lọjọ ologo kan.128

Ẹ ranti, ẹ feti silẹ. Igba ijọ meje ni o wà. Ṣe bẹẹ ni? Igba ijọ meje ni o wa. Ẹ ranti, nigbati wọn jade lọ 
pade ọkọ iyawo, awọn kan sunlọ ni ìṣọ́ kini (Ṣe bẹẹ ni?), ìṣọ́ keji (wọn ko ku; wọn sunlọ ni), iṣọ kẹta, iṣọ 
kẹrin, iṣọ karun, iṣọ kẹfa. Ni iṣọ keje, ariwo ta, “Wo o, ọkọ iyawo n bọ! Ẹ jade lọ pade Rẹ.” Ki lo ṣẹlẹ? 
Gbogbo awọn wundia ti o sun ni o ji.

Ni owurọ ọjọ naa ti ki yoo si ikuuku

nigbati awọn oku ninu Kristi yoo jinde (laisi ikuuku,

imọlẹ aṣalẹ yoo maa tan),

Ti ilẹ ọjọ ainipẹkun mọ, ti o si n tan;

Nigbati awọn ti a gbala ninu aye yoo pejọ pọ

si ile wọn loke ọrun,

'Gba ta ba n p'orukọ lọhun, n o wa n'bẹ.

'Gba ta ba n p'orukọ lọhun,

'Gba ta ba n p'orukọ lọhun,

'Gba ta ba n p'orukọ lọhun,

'Gba ta ba n p'orukọ lọhun, n o wa n'bẹ.

Ẹ jẹ ki a ṣiṣẹ fun Oluwa lati owurọ titi

di aṣalẹ,

Ẹ jẹ ki a sọrọ ifẹ iyanu rẹ;

Nigbati aye ba pari, ti iṣẹ wa

laye pari,

'Gba ta ba n p'orukọ lọhun, n o wa n'be.

Ah, pẹ'layọ, nigbooṣe,129

A o pade l'ebute didan naa;

Pẹ'layọ, nigbooṣe,

A o pade l'ebute didan naa.

Ṣe ẹ fẹran orin ijọ atijọ naa?

Si Baba wa ọrun olubukun,

Awa yoo fi iyin fun-un,

Nitori ẹbun ifẹ ologo rẹ,

Ati ibukun ojoojumọ.

Pẹ'layọ, nigbooṣe,

A o pade l'ebute didan naa:

Pẹ'layọ, nigbooṣe,

A o pade l'ebute didan naa.

Ẹ bọ ẹniti o wa lẹgbẹ yin lọwọ, kaakiri bẹyẹn. O dara bẹyẹn.

…ayọ, nigbooṣe,

(sọ pe, “Emi yoo pade rẹ, arakunrin.”)

A o pade l'ebute didan naa;

Pẹ'layọ, nigbooṣe,

A o pade l'ebute didan naa.

A o kọrin l'ebute didan naa,

Orin didun…

(Gbogbo yin, ẹ kọrin bayi.)

Ọkan wa ki yoo banujẹ mọ,

Ki yoo si arò, nitori isimi ologo.

Gbogbo yin, ẹ gbe ọwọ soke:

Pẹ'layọ, nigbooṣe,

A o pade l'ebute didan naa;

Pẹ'layọ, nigbooṣe,

A o pade l'ebute didan naa.

Pẹlu bi a ṣe tẹriba, ẹ jẹ ki a sọ bayi [ijọ n sọ ọ tẹle Arakunrin Branham]: “Jesu Oluwa, mo fẹran Rẹ. Mo 
gbagbọ wipe Jesu Kristi ni Ọmọ Ọlọrun, Ọlọrun ti o farahan ninu ara lati ko ẹṣẹ mi lọ. Emi ko gbẹkẹle didara 
temi. Emi ko ni didara kankan. Ṣugbọn kiki didara Jesu Kristi nikan ni mo n gbẹkẹle, ẹniti iṣe Olugbala mi, 
Ọlọrun mi, Ọba mi. Mo fẹran Rẹ. Amin.”

Ni agogo meje alẹ ọla, bi Oluwa ba fẹ, a o wo ijọ Smirna.131

Pẹ'layọ (pẹlu ori wa ni titẹba bayi)

nigbooṣe,

A o pade l'ebute didan naa

(nigbooṣe);

Pẹ'layọ, nigbooṣe,

A o pade l'ebute didan naa.

Ni jẹẹjẹẹ bayi, gbogbo wa, tayọtayọ:

Si Baba wa ọrun olubukun,

Awa yoo fi iyin fun-un,

Nitori ẹbun ifẹ ologo rẹ,

Ati ibukun ojoojumọ.

Pẹ'layọ, nigbooṣe,

A o pade l'ebute didan naa:

Pẹ'layọ, nigbooṣe,

A o pade l'ebute didan naa.


